
2020 йил 25 январдан чиқа бошлаган       

Давоми 3-бетда

Давоми 3-бетдаДавоми 4-бетда

2-бетга қаранг

Газетамизнинг бугунги сонида сайловолди 
ташвиқоти доирасида Тадбиркорлар ва 
ишбилармонлар ҳаракати — Ўзбекистон 

Либерал-демократик партиясидан 
Ўзбекистон Республикаси Президентлигига номзод 

Шавкат Мирзиёевнинг сайловолди ташвиқоти 
бўйича мақолалар чоп этилмоқда.

Мазкур мақолалар Ўзбекистон Республикаси 
Президентлигига номзодларга сайловолди 

ташвиқоти учун ажратилган бепул нашр майдони 
доирасида эълон қилинмоқда.

“Янги ªзбекистон” учун махсус

Хорижий  мамлакатларда  Ўзбекистон 
Президенти  сайловида  муддатидан 

олдин  овоз  бериш  якунланди
Кеча Ўзбекистонда ва хорижий давлатларда Ўзбекистон 
Президенти сайловида муддатидан олдин овоз бериш 
якунланди. 2019 йилда қабул қилинган Сайлов кодексига 
мувофиқ, муддатидан олдин овоз бериш жараёни сайлов 
кунидан 10 кун олдин (14 октябрь) бошланди ва 3 кун олдин 
(20 октябрь) тугатилди. 

ДаВЛат тиЛи устуВоРЛигини таЪминЛаШнинг 
муста²кам ¯онуниЙ асосЛаРи ЯРатиЛДи

 Дунёдаги йирик тиллар каталоги — Ethnologue  маълумотларига 
кўра, 2020 йилда курраи заминимизда 7 139 та тил мавжуд ва 
уларнинг энг кенг тарқалган 40 тасида Ер аҳолисининг учдан 
икки қисми сўзлашади. Коммуникацияларнинг ривожланиши, 
глобаллашув ва миграция, урбанизация жараёнлари оқибатида 
улар сони ҳам камаймоқда. Статистик маълумотлар тахминан 
ҳар икки ҳафтада битта тил “ўлик тиллар” рўйхатидан жой 
олаётганини кўрсатади. 
Яна қизиқ жиҳати, дунёдаги деярли барча халқларнинг миллий 
мустақиллиги бўлса-да, уларнинг ҳаммаси ҳам расмий тилига 

эга эмас. Бор-йўғи юзга яқинигина давлат тили мақомини олган. 
Албатта, биз бу борада фахр этса арзигулик, муносиб ва шарафли 
ўриндамиз. 
Тилимизнинг бугунги аҳволи, унинг давлат тили мақомини 
мустаҳкамлаш борасидаги қонунчилик меъёрлари ҳақида 
Вазирлар Маҳкамасининг Маънавият ва давлат тилини 
ривожлантириш масалалари департаменти мудири, тарих 
фанлари доктори, профессор Абдуғаффор ҚИРҒИЗБОЕВ билан 
суҳбатлашдик. 

ªзбекистон хаЛ¯ига баЙРам табРиги

саЙЛоВ — генДеР тенгЛик 
со²асиДа ЭРиШиЛган 
натиЖаЛаР кªзгуси

Мамлакатимизда жорий йил 24 октябрда бўлиб ўтадиган 
Президент сайловига тайёргарлик қизғин давом этмоқда. 
Айтиш керакки, бу йилги сайлов кампанияси мутлақо 
янгича шарт-шароитда ўтяпти. Бу жараёнда аҳолининг барча 
қатлами, жумладан, аёллар фаоллигини янада ошириш, 
сайловни очиқ-ошкора, демократия мезонлари асосида 
ўтказишга алоҳида эътибор қаратилаётир.

Пандемия тақозоси туфайли ўзгар-
ган дунёда аёлларнинг ижтимоий-сиё-
сий фаоллигини ошириш масаласи 
ҳар қачонгидан ҳам долзарблик касб 
этмоқда. Чунки бу инсон ҳуқуқлари 
нуқтаи назаридан шунчаки гендер 
тенг лик масаласи эмас, балки инқи-
роздан кейинги даврда тезроқ оёққа 
туриш ва ривожланишнинг муҳим та-
лабига айланди. Эндиликда нафақат 
Ўзбекистон, балки ҳар бир мамлакат 
учун муҳим сиёсий қарорларни қабул 
қилишда аёлларнинг тенг иштироки 
миллий манфаат касб этди.  

Шу жиҳатдан ҳозирги сайлов жа-
раёнларида аёллар иштирокига ҳар 
қачонгидан ҳам жиддий аҳамият бе-
рилмоқда. Жумладан, Президент сай-
ловини ўтказувчи округ сайлов комис-
сиялари аъзоларининг 104 нафари ва 
участка сайлов комиссиялари аъзола-
рининг 65 минг 974 нафари хотин-қиз-
лардир. 2019 йил Қонунчилик палата-
сига бўлиб ўтган сайловларда участка  

сайлов комиссиялари таркибида  
54 минг 361 нафар аёл иштирок этган. 
Келаётган якшанба куни бўлиб ўтади-
ган Президент сайловидаги рақамлар 
билан солиштирганда, ўсиш 21,3 фоиз 
эканини кузатиш мумкин. Бу сўнгги 
йилларда гендер тенгликка берилаёт-
ган эътибор натижасидир. Ўзбекистон 
аёлларининг сайловлардаги фаол 
иштироки  халқаро миқёсда ҳам кенг 
эътироф этилмоқда.

Жорий йилги Президент сайлови 
жараёнида ҳам аёлларимиз сайловчи, 
президентликка номзод, сайлов комис-
сиясининг аъзоси, кузатувчи, ишончли 
вакил сифатида эркаклар қатори тенг 
ва эркин иштирок этмоқда. Президент-
ликка номзодлар орасида аёл номзод-
нинг борлиги, округ ва участка сайлов 
комиссиялари таркибини шакллан-
тиришда хотин-қизлар учун ҳам кенг 
имкониятлар яратилгани эътирофга 
лойиқ.

Қадрли ватандошлар!
Аввало, сиз, азизларни, сизлар 

орқали бутун халқимизни улуғ айём 
— Ўзбек тили байрами куни билан чин 
қалбимдан самимий муборакбод эта-
ман.

Албатта, кейинги йилларда мамла-
катимизда янгича руҳда кенг нишон-
ланаётган бу байрамнинг алоҳида 
файзи ва шукуҳи борлигини барчамиз 
яхши биламиз. Ушбу қутлуғ санада 
миллий қадриятларимиз гултожи бўл-
ган она тилимизнинг тарихимиз ва тақ-
диримиз, бугунги ҳаётимиздаги ўрни 
ва аҳамиятини, уни ривожлантириш 
борасида олдимизда турган долзарб 
вазифаларни янада чуқур ҳис этамиз.

Азиз дўстлар!
Сўнгги йилларда Ўзбекистонда бар-

ча соҳа ва тармоқлар каби она тили-
миз қадри ва нуфузини янада ошириш 
борасидаги сиёсат ва амалий ишлари-
миз ҳам янги босқичга кўтарилаётга-
нидан хабардорсиз. Бунинг тасдиғини 
ўзбек тилининг давлат тили сифатида-
ги мақоми ва обрў-эътиборини тубдан 
ошириш бўйича қабул қилинган тари-
хий фармон ва қарорлар мисолида 
яққол кўриш мумкин.

Ана шундай саъй-ҳаракатлари-
миз натижасида она тилимиз на-
фақат мамлакатимизда, балки жаҳон 
миқёсида ҳам ўзининг муносиб ўрни 
ва мавқеига эга бўлиб бормоқда. 
Айниқса, она тилимиз Бирлашган 
Миллатлар Ташкилотининг юксак 
минбарида, улкан сиёсий саммит ва 
учрашувларда баралла янграб, тинч-
лик, дўстлик ва ҳамкорлик воситаси-
га айланиб бораётгани барчамизни 
қувонтиради.

Вазирлар Маҳкамаси таркибида 
Давлат тилини ривожлантириш де-
партаменти ҳамда Ўзбек тилини ри-
вожлантириш жамғармаси самара-
ли фаолият кўрсатиб, ғоят муҳим бу 

соҳадаги ишларни мувофиқлаштириб 
келмоқда.

Алишер Навоий номидаги Тошкент 
давлат ўзбек тили ва адабиёти уни-
верситети таркибида амалий филоло-
гия ва компьютер лингвистикаси бў-
йича янги йўналишлар очилиб, ўзбек 
тилини турли соҳаларда қўллашга оид 
тадқиқотлар амалга оширилмоқда. 
Олийгоҳ қошида Давлат тилида иш 
юритиш асосларини ўқитиш ва мала-
ка ошириш маркази, 6 та махсус ўқув 
курси ҳамда Алишер Навоий халқа-
ро жамғармаси ташкил этилгани ҳам 
айни шу мақсадларга қаратилгани би-
лан диққатга сазовордир.

Ана шу ишларнинг узвий давоми 
сифатида яқин келгусида асосий вази-
фаси чет элларда ўзбек тили, мадани-
яти ва миллий анъаналаримизни кенг 
оммалаштириш, гуманитар алоқалар-
ни мустаҳкамлашдан иборат бўлган 
Алишер Навоий халқаро институти 
фаолияти йўлга қўйилади.

Ўтган қисқа даврда ўзбек тилини 
чуқур ўрганиш ва ўргатишга хизмат 
қиладиган 16 та китоб, жумладан, 9 та 
луғат нашр қилинганини алоҳида қайд 
этиш лозим. Айни вақтда 5 жилддан 
иборат “Ўзбек тилининг изоҳли луға-
ти” фундаментал тадқиқоти вазирлик 
ва идоралар, таълим-тарбия маскан-
ларига, мамлакатимизнинг чет элдаги 
дипломатик ваколатхона ва консуллик 
муассасаларига етказилди. Шунинг-
дек, чет эл фуқаролари ва юртдошла-
римизга ўзбек тилини ўргатадиган он-
лайн платформа, ўзбек тили изоҳли 
луғатининг мобиль иловаси, хорижда-
ги ватандошларимиз учун махсус веб-
сайт яратилгани ҳам албатта муҳим 
аҳамиятга эга.

Ўзбекистоннинг Туркий тилли дав-
латлар ҳамкорлик кенгашига аъзо 
бўлгани Ташкилот доирасида иқтисо-
дий алоқаларни кучайтириш билан 

бирга, туркий тиллар, хусусан, ўзбек 
тилининг халқаро нуфузини оширишга 
хизмат қилмоқда. Мамлакатимиз та-
шаббуси билан мазкур ташкилотнинг 
Алишер Навоий номидаги халқаро 
мукофоти таъсис этилгани буюк аждо-
димиз хотираси ва бебаҳо меросига, 
шундай улуғ зотларни вояга етказган 
халқимизга бўлган юксак ҳурмат-эҳти-
ром ифодасидир.

Бугунги кунда мамлакатимизда 
150 та миллий маданий марказ иш 
юритаётгани, ўзбек тили билан бирга, 
қорақалпоқ, рус, қозоқ, қирғиз, тожик, 
туркман тилларида оммавий ахборот 
воситалари фаолият кўрсатаётгани, 
мактабларимизда таълим-тарбия жа-
раёни 7 та тилда олиб борилаётгани 
дунё амалиётидаги ноёб тажриба эка-
нини таъкидлаш ўринлидир. Юртимиз-
да чет тилларга ихтисослашган ҳамда 
ўқув машғулотлари хорижий тилларда 
ўтиладиган таълим масканлари сони 
ортиб бораётгани ҳам шу соҳадаги 
муҳим ўзгаришлар натижасидир.

Муҳтарам ватандошлар!
Ўзбек тилини янада ривожланти-

риш, унинг давлат тили сифатидаги 
ўрни ва нуфузини янада мустаҳкам-
лаш борасида олдимизда катта ва 
 масъулиятли вазифалар турганини 
барчамиз яхши англаймиз.

Ҳозирги кунда мамлакатимизда 
яшаётган турли миллат вакиллари ва 
чет эл фуқароларида ўзбек тилини 
ўрганишга қизиқиш ва эътибор ортиб 
бораётганини ҳисобга олиб, улар учун 
махсус дарслик, луғат ва қўлланма-
лар, видео ва аудиоматериаллар ҳаж-
мини ошириш бўйича ишларни янада 
кучайтиришимиз зарур.

Ўзбек тили жонажон Ватанимиз-
да яшаётган барча фуқароларимиз 
учун азиз ва қадрли тилга айланиши, 
унинг жозибадорлигини ошириш учун 
барча куч ва имкониятларни сафар-

бар этишимиз, бу мақсадда нафақат 
маънавий, шу билан бирга, моддий 
рағбатлантириш чораларини ҳам кенг 
қўллашимиз даркор. Хусусан, тилшу-
нос ва луғатшунос олимларимизнинг, 
шоир-адибларимизнинг ушбу соҳада-
ги машаққатли ва шарафли меҳнати-
ни муносиб қадрлаш, уларнинг илмий 
тадқиқотлари, дарслик ва қўлланма-
лари, китоб ва рисолаларини давлат 
буюртмаси шаклида нашр этиш ва 
кенг жамоатчиликка етказиб бериш 
учун алоҳида дастур ишлаб чиқиб, 
амалга оширишимиз зарур.

Давлат тилига оид барча маълу-
мотларни ўзида жамлаган Ўзбек тили 
миллий корпусини яратишни тез-
лаштириш, она тилимизни Интернет 
глобал тармоғида оммалаштириш ва 
ушбу маконда мустаҳкам ўрин эгалла-
шини таъминлаш, дастурий маҳсулот-
ларнинг ўзбекча иловаларини яратиш 
ишларини жадаллаштириш ҳам олди-
мизда турган долзарб вазифадир.

Азиз ва муҳтарам юртдошларим!
Ҳозирги кунда Янги Ўзбекистонни 

барпо этишга қаратилган эзгу инти-
лиш ва ҳаракатларимиз ҳал қилув-
чи босқичга кўтарилмоқда. Бу йўлда 
миллий ўзлигимиз, ғурур-ифтихори-
миз тимсоли бўлган она тилимиз, ҳеч 
шубҳасиз, беқиёс куч-қудрат ва илҳом 
манбаи бўлиб хизмат қилади.

Ана шундай ҳаётий эътиқод ва буюк 
мақсад билан яшаётган халқимиз дои-
мо омон бўлсин!

Сизларни бугунги байрам билан 
яна бир бор табриклаб, барчангизга 
сиҳат-саломатлик, бахту саодат, хона-
донларингизга тинчлик-омонлик, фай-
зу барака тилайман.

Она тилимиз мангу яшасин!

Шавкат  МИРЗИЁЕВ,
Ўзбекистон  Республикаси 

Президенти

21 октябрь — 
ªзбек тили байрами куни

Ўзбекистонда маънавий-руҳий покланиш, 
миллий қадриятларни тиклаш, ворисийлик 
анъаналарига садоқатли авлодни тарбиялаш 
ва амалиётга жорий этиш концепцияси ишлаб 
чиқилди. Мамлакатимизни озод ва обод 
жамиятга айлантирувчи, Ватан равнақини 
маънавий таъминлаб берувчи бутунлай янги, 
илҳомбахш миллий ғоя шаклланди.

тадбиркорлар ва ишбилармонлар ²аракати — ªзбекистон 
либерал-демократик партиясидан номзод шавкат мирзиёевга овоз беринг!

Янги Ўзбекистоннинг тараққиёт йўли 
бевосита инсон тафаккури, фуқаролар 
дунёқараши ва бунёдкорлик ислоҳоти 
сиё сатидан унган реал воқелик. Ижти-
моий ҳаётнинг турли йўналишларида 
юз бераётган жиддий янгиланишлар ва 
тарихий ютуқлар бевосита давлат раҳ-
барлигида халқ донишмандлигининг, яра-
тувчанлик қудратининг, тинч, барқарор, 
бахтли-саодатли ҳаётнинг, буюк келажак-
ка қатъий ишончнинг амалий натижаси 
дейиш мумкин.

Янги Ўзбекистон — 
ислоҳотлар макони

Биринчидан, башарият кечирган 
цивилизациялар шундан далолат бера-
дики, давлат ва халқ қарашлари, мақсад 
ва интилишлари муштараклиги буюк 
силжишлар, инқилобий янгиланишларни 
юзага келтирган ва у ўзига хос Ренес-
санс ҳодисасига айланган. Ўтган беш 
йиллик давр Ўзбекистоннинг кўп минг 
йиллик тарихига худди ана шундай туб 
ўзгаришлар ва тараққиётнинг бутунлай 
янги, цивилизациялашган ҳодисаси си-
фатида киради. 

Иккинчидан, жуда қисқа тарихий 
давр да янги Ўзбекистоннинг замонавий 
қиёфаси шаклланди. Буни бир қатор 
соҳалар мисолида аниқ кўриш мумкин. 
Жумладан, давлат бошқарувини эркин-
лаштириш, халқ ҳокимиятчилиги тамойи-
лини чуқурлаштириш ҳодисаси юз берди. 
“Халқ давлатга эмас, давлат халққа 
хизмат қилиши керак”, деган конститу-
цион принцип ҳаёт ҳақиқатига айланди. 
Халқ қабулхоналарининг очилиши бу бо-
рада энг ишчан, энг самарали механизм 
бўлди, дейиш мумкин. Давлат хизматлари 
тизими, “Ягона дарча”, айниқса, маҳалла 
тизимидаги инқилобий ўзгаришлар қуйи-
дан юқоригача бўлган барча бўғинларда 
ўзининг реал натижасини кўрсатмоқда.

Президентнинг парламентга му-
рожаатлари давлат раҳбарининг халқ 
вакиллари орқали барча фуқароларга 
тўғридан-тўғри мурожаати, очиқ-ошко-
ра мулоқотининг энг таъсирчан ва энг 
ишонч ли воситасига айланди. Парламент 
ва суд-ҳуқуқ тизимидаги жиддий ислоҳот-
лар жамиятда Конституция ва қонун усту-
ворлигини таъминлаш, ижтимоий адолат 
тамойилларини чуқурлаштириш имкони-
ни бермоқда. 

Учинчидан, ижро ҳокимиятида ўзига 
хос таркибий ўзгаришлар юз берди. Ис-
лоҳотлар самарадорлигини ошириш ва 
ҳар бир соҳа мутасадди ташкилотлари 
масъулиятини кучайтириш мақсадида 
янги вазирликлар ва давлат қўмиталари 
ташкил этилди. Маҳаллий бошқарув ти-
зимида туб ўзгаришлар юз бериб, янги 
йўналишлар татбиқ этиляпти. Жумладан, 
ҳокимларнинг ваколати кенгайтирилди. 
Фаолият мустақиллиги таъминланди.

Тўртинчидан, Ўзбекистон иқтисодий 
жиҳатдан тобора қудратга тўлиб бор-
моқда. Қатор йиллардан буён муаммога 
айланиб қолган конвертациянинг очили-
ши, хос ибора билан айтсак, “тушовни 
ечиб юборди”. Тадбиркорликни ривож-
лантиришнинг янги усул ва шакллари бўй 
кўрсата бошлади. Уларнинг ҳуқуқ ва им-
кониятлари кенгайтирилди. Турли молия-
вий имтиёзлар берилди. Мутараққий дав-
латларнинг энг замонавий иннова цион 
технологиялари кириб келишига кенг йўл 
очилди. Жаҳон бозорида харидоргир, 
экспортбоп, рақобатбардош маҳсулотлар 
ишлаб чиқарадиган янги завод ва фабри-
калар барпо этилмоқда. Бир неча минг 
километрлаб автомобиль йўллари қурил-
ди ва реконструкция қилинди. Тошкент 
метросининг янги линиялари қурилиши 
ҳам меъморий-муҳандислик жиҳатидан, 
ҳам пойтахт аҳолисига қулай транспорт 
хизматини ташкил этиш жиҳатидан ўзига 
хос ҳодиса бўлди. 

Энергетика соҳасида жиддий ўзгариш-
лар рўй берди. Наманган, Бухоро ва 
Тошкент вилоятларида янги электр стан-
циялари, Навоий вилоятининг Кармана 
туманида қуёш электр станцияси қурили-
ши бошлаб юборилди. Ҳозиргача мавжуд-
лари эса, қайта реконструкция қилиниб, 
қувват самарадорлиги бир неча баробар 
оширилди. Экологик жиҳатдан фойдали, 
арзон ва самарали бўлган қуёш ва шамол 
электр станциялари қурилишига жиддий 
эътибор қаратилишини Шавкат Мирзиёев 
мамлакатимизнинг қатор вилоятларида 
сайловчилар билан ўтказилаётган учра-
шувларда қайта-қайта таъкидлаётгани 
ҳам бежиз эмас. Шунингдек, кон-метал-
лургия саноатини ривожлантиришнинг 
янги босқичига қадам қўйилди.

Бешинчидан, ижтимоий соҳада туб 
ўзгаришлар юз берди. Узлуксиз таълим 
тизимидаги жиддий янгиланишлар на-

тижасида жамиятнинг ялпи саводхонлик 
даражасини ошириш тамойили самара-
ли жорий этилмоқда. Охирги беш йилда 
олий таълим муассасаларига қабул кво-
талари тўрт баробар оширилди. Ўзбекис-
тонни ижтимоий-иқтисодий ривожланти-
риш учун зарур бўлган янги, замонавий 
мутахассисликлар жорий этилди. Таълим 
сифатини ошириш ва фан тараққиётини 
таъминлаш чоралари кўрилди. Жумла-
дан, математика, физика, кимё, биология 
фанларида фундаментал тадқиқотлар 
қилиш, электроникани жаҳон тажрибала-
ри ва ютуқлари асосида ишлаб чиқариш-
га жорий этишда давлатнинг ўзи ҳомий-
лик қилмоқда.

Олтинчидан, жисмоний соғлом, маъ-
навий етук, интеллектуал жиҳатдан кучли 
инсон ҳар қандай янгиланишларга қодир 
бўлади. Жамиятда аҳоли саломатлигини 
таъминлаш уларнинг кайфияти, руҳияти, 
ҳаётга бўлган муносабатини яхшилаш-
га олиб келади. Эртанги кунга ишончи-
ни оширади. Катта орзулар ва эзгу мақ-
садлар билан яшаш иштиёқи кучаяди. 
Жамиятда ана шундай баланд руҳ, 
умуммиллий кайфият юқори бўлса, та-
раққиёт тезлашади. Халқнинг умумий 
сафарбарлик ва бунёдкорлик иштиёқи 
кучаяди.

Ўтган йилни эслайлик: бутун инсони-
ятга катта таҳдид солган пандемия деган 
балои азим ҳатто ривожланган давлат-
ларни ҳам саросимага солиб қўйган бир 
пайтда давлат раҳбари ташаббуси билан 
Ўзбекистонда бу умумдунёвий офатга 
қарши курашиш, ялпи жамият жисмоний 
қудратини, маънавий ва руҳий барқарор-
лигини таъминлаш борасида тезкор тад-
бирлар ишлаб чиқилди. Тиббиёт тизими-
нинг кечаю кундуз бир маромда ишлаши 
ва ходимлар сафарбарлигини таъмин-
лаш чоралари кўрилди. Аслини олганда, 

пандемиядан халқнинг метин иродаси, 
давлатга ишончи, мустаҳкам ахлоқий 
ва интеллектуал салоҳияти устунлик 
қилди.

Оила — кичик ватан, 
оила маънавияти

Бошпанали бўлиш ҳар бир инсоннинг 
табиий ҳуқуқи. Шу боис, уй-жой қурилиши 
ва кам таъминланган оилаларни ижти-
моий ҳимоялашнинг бутунлай янги, за-
монавий механизми жорий этилди. Фуқа-
роларга қулай турмуш шароити яратиш 
мақсадида арзон уй-жойлар барпо этил-
ди. Натижада қисқа фурсатда кам таъ-
минланган минглаб оилалар бошпанали 
бўлди. Аҳоли турар жойларида маиший 
муаммоларни ҳал этиш, турмуш шарои-
тини яхшилаш мақсадида “маҳаллабай” 
ишлаш тизими яратилди. Зотан, тинчлик, 
барқарорлик, фаровон яшаш муаммоси 
айнан маҳаллада ҳал бўлади. Ҳар бир 
маҳалла ўз муаммосини ўзи ҳал қилса, 
маҳаллий ҳокимият органлари уларга 
кўмакчи бўлса, саодатли турмуш тарзи 
таъминланади. 

Ҳар бир оила — давлат. Давлат эса 
катта оила, бошқача айтганда, макро-
давлат ичидаги микродавлат. Унинг ўз 
маънавий-руҳий муҳити, иқтисодий ма-
кони, ижтимоий моҳияти бор. Ўзининг қо-
нуниятлари, талаблари мавжуд. Ана шу 
оилавий муҳит инсон шаклланишининг, 
маънавий ва руҳий камолотининг беши-
ги ёки сарчашмаси ҳисобланади. Дунёга 
келган ҳар бир бола дастлаб оила муҳи-
тида ўсади. Остона ҳатлаб кўчага чиққач, 
тенгдошларига қўшилиб аста-секин дунё-
ни англай бошлайди. У кўчада олган илк 
маълумот ва таассуротлар таъсирида 
яшайди ва ижтимоий моҳият касб этиб 
боради, шахсга айланади.

Янги Ўзбекистон умумбашарий ўзгариш-
лар жараёни оқимида ўзининг бетакрор 
ижтимоий-сиёсий, маънавий янгиланишла-
ри дастурига эга мамлакат сифатида ўзига 
хос мавқе эгаллади. Бажарилган фавқу-
лодда кенг кўламли ишлар ҳозирги жаҳон 

цивилизацияси билан муштарак экани 
алоҳида қайд этилиши лозим. 

Ўзбекистонда маънавий-руҳий пок-
ланиш, миллий қадриятларни тиклаш, 
ворисийлик анъаналарига садоқатли 
авлодни тарбиялаш ва амалиётга жо-
рий этиш концепцияси ишлаб чиқилди. 
Мамлакатимизни озод ва обод жамиятга 
айлантирувчи, Ватан равнақини маъна-
вий таъминлаб берувчи бутунлай янги, 
илҳомбахш миллий ғоя шаклланди.

Янги Ўзбекистоннинг илмли, 
уйғоқ фуқаролари

Ижтимоий онг мазмунининг тобора 
инсоний моҳият касб эта бориши, шахс 
ҳақ-ҳуқуқлари барқарорлашаётгани, халқа-
ро маконда меҳр-шафқат, бағрикенглик, 
одамийликка доир умумбашарий майлнинг 
кучайиши жамият, жамоа ва шахс маъна-
виятида янгиланиш жараёнларини амалга 
ошириш билан бевосита боғлиқ.

Ана шу жараёнда марказий масала-
лардан бири ҳамма саъй-ҳаракатлар-
ни инсонга, унинг реал манфаатларига, 
руҳий интеллектуал соғломлигига, маъ-
навий-руҳий тарбиясига қаратиш ва-
зифасидир. O‘zLiDeP номзоди Шавкат 
Мирзиёев ялпи янгиланишлар ва туб ўз-
гаришлар моҳиятини худди шу омиллар-
да кашф этиб, ислоҳотлар йўналишини 
айни инсон орқали амалга ошириш наза-
риясини асослаб берди.

Дарҳақиқат, ҳар қандай тараққиёт 
халқ донолиги, донишмандлиги нати-
жаси ҳисобланади. Давлат мамлакатни 
ривожлантириш стратегиясини ишлаб 
чиқади. Уни амалга ошириш бўйича қа-
рор, фармон ва қонунлар қабул қилинади. 
Халқ эса бунёдкорлик кучи, яратувчилик 
қобилияти ва интеллектуал салоҳияти 
орқали уни рўёбга чиқаради. 

“Янги Ўзбекистон” тушунчаси,  Шавкат 
Мирзиёев таъкидлаганидек, реал воқелик-
ка айланди. Беш йил ичида том маънода 
янги Ўзбекистон шаклланди. Буни, албатта, 
шаҳар ва қишлоқларимиз қиёфаси тубдан 
ўзгарганида, ишлаб чиқариш соҳаси бутун-
лай ислоҳ қилинганида, ижтимоий соҳани 
ривожлантиришда энг замонавий техно-
логиялар жорий қилинаётганида яққол 
кўриш мумкин. Бироқ янги Ўзбекистоннинг 
қиёфаси фақат шундангина  иборат эмас. 
Унинг туб мазмуни — ижтимоий қадрияти 
инсон тафаккурининг кескин ўзгаргани би-
лан баҳоланади. Бугунги фуқаро беш йил 
олдинги фуқаро эмас. У янгиланган тафак-
кур, замонавий шахс, покланаётган маъна-
вий-руҳий олам нуқтаи назаридан бутун-
лай бошқа одамга айланди. Аслида эса, 
серқирра ислоҳотларнинг бутун моҳия-
ти ана шу ерда очилади.  Демак, янги 
 Ўзбекистоннинг илмли, уйғоқ фуқарола-
ри шаклланди!

Одамларда ички рағбат, ўз соҳаси 
доирасида ижодий ёндашув, янгича 
муносабатлар қарор топмоқда. Мада-
ний-маърифий жараён тобора чуқур-
лашиб, ҳаёт мазмунини янада ўзгар-
тирмоқда. Уни ижобий натижаларга 
эриштирмоқда.

Кишилик тарихидан маълумки, қачон-
ки жамиятда ялпи ўзликни англаш, якка 
тартибда ҳар бир инсон ўзининг инсоний 
моҳиятини тушуниб, қадриятга айланти-
ришга эҳтиёж сезган даврда тараққиёт-
нинг бутунлай янги, замонавий босқичи 
бошланган. Зотан, ҳар қандай тараққиёт 
онг ва тафаккур маҳсули. Ҳар қандай 
тараққиёт юксак ахлоққа, замонавий би-
лимга, кенг тафаккурга суянади. Инсо-
ний қадриятларнинг жаҳолат, залолат, 
қабоҳат сингари шафқатсиз душманлари 
барбод этилади, тор-мор қилинади. На-
тижада, юқорида айтганимиздек, ялпи 
ривожланишнинг янги даври бошланади. 
Бу эса, ўз-ўзидан Учинчи Ренессанс дав-
рининг дебочаси ёки остонасидир.

Оқил  САЛИМОВ, 
академик

Марказий Осиё — ўзаро 
манфаатли ҳамкорлик 

минтақаси
“Марказий Осиё — бош устувор йўна-

лиш” тамойилининг изчил амалга оши-
рилиши минтақада мутлақо янги сиёсий 
муҳит яратиш, ўзаро ишонч ва дўстликка 
асосланган алоқаларни мустаҳкамлаш 
имконини берди. Унинг асосида сув-
дан фойдаланиш, чегаралар, транспорт 
алоқаларини янгилаш ва кенгайтириш би-
лан боғлиқ муҳим масалалар ҳал этилди. 

Минтақада савдо-иқтисодий ва инвести-
циявий ҳамкорликка кучли туртки берилди. 
Сўнгги тўрт йилнинг ўзида Ўзбекистоннинг 
Марказий Осиё давлатлари билан товар 
айланмаси қарийб 2 баробар — 2,7 милли-
ард доллардан 5,2 миллиард долларгача 
 (Қозоғистон билан — 1,6, Қирғизистон би-
лан — 2,3, Туркманистон билан — 3,1, Тожи-
кистон билан — 2 баробар) ўсди. Хусусан, 
2020 йили Қозоғистон билан товар айлан-
маси 3 миллиард, Қирғизистон билан 900 
миллион, Тожикистон билан 500 миллион 
ва Туркманистон билан қарийб 530 миллион 
доллардан ошди. Марказий Осиё мамлакат-
лари ўртасида саноат кооперацияси йўлга 
қўйилмоқда. Ўзбекистон капитали иштиро-
кида қўшма корхоналар ташкил этиляпти. 
2017 йилдан бошлаб экологик, жумладан, 
сув-энергетикага боғлиқ масалаларни ҳал 
қилишда ижобий ўзгаришлар кузатилмоқда.

Ўзбекистоннинг Афғонистонга нисба-
тан ташқи сиёсати мувозанатли йўна-
лишда давом этмоқда. Шавкат Мирзиёев 
бу давлат Марказий Осиёнинг ажралмас 
қисми эканини таъкидлаб, Афғонистон-
нинг тинч ва мустақил давлат сифатида 
шаклланишидан манфаатдор эканини 
билдирди. Ўзбекистон Афғонистон зами-
ни энди минтақа давлатлари ва, умуман, 
халқаро ҳамжамият учун хавф туғдирмас-
лиги керак, деб ишонади. 

Дунёнинг етакчи давлатлари Марка-
зий Осиёга нисбатан сиёсатларини қайта 
кўриб чиқиши минтақага нисбатан ёнда-
шувлар ўзгариши ва халқаро ҳамжамият 
томонидан диққат-эътибор кучайишига 
хизмат қилди. Шундай қилиб, АҚШ, Евро-
па Иттифоқи ва Ҳиндистон минтақа учун 
янги стратегияларни тақдим этди, Хитой-
нинг “Бир макон, бир йўл” глобал ташаб-
буси ва Россиянинг “Буюк Евроосиё ҳам-
корлиги” лойиҳасида Марказий Осиёнинг 
асосий ўрни таъкидланган. Ўзбекистон бу 
стратегияларнинг барчасини минтақани 
рақобат зонасига эмас, балки ўзаро ман-
фаатли ҳамкорлик маконига айлантириш 
учун изчил бирлаштириш тарафдори.

Шавкат Мирзиёевнинг сайловолди дас-
турида белгиланганидек, Ўзбекистоннинг 
Марказий Осиёдаги минтақавий ҳамкор-
лиги стратегияси ишлаб чиқилиб, қуйи-
дагиларга алоҳида эътибор қаратилади: 
ўзаро савдо ҳажмини камида 2 баробар 
ошириш, саноатда қўшимча қиймат яра-
тиш мақсадида ягона ишлаб чиқариш зан-
жирлари ва кооперациясини мустаҳкам-
лаш, транспорт соҳасидаги ташқи савдо 
учун “яшил йўлаклар” ва транзит имко-
ниятларини кенгайтириш, халқ диплома-
тиясини, шу жумладан, фан, таълим, соғ-
лиқни сақлаш, маданият, спорт ва туризм 
соҳаларидаги ҳамкорликни кучайтириш. 

Янги Ўзбекистоннинг икки ва 
кўп томонлама дипломатияси

БМТ билан ҳамкорлик сифат жиҳати-
дан янги босқичга кўтарилди. 2017 йилдан 
бошлаб Президент Шавкат Мирзиёев та-
шаббуси билан БМТ доирасида туризм, 
минтақавий, динлараро бағрикенглик ва 
барқарор ривожланиш соҳасидаги хал-
қаро ҳамкорлик асослари ва механизмла-
рини такомиллаштиришга қаратилган 
тўртта резолюция қабул қилинди. Давлат 
раҳбари томонидан БМТ Бош Ассамблея-
ларининг 72, 75 ва 76-йиғилишларида 
илгари сурилган муҳим ташаббуслар ҳам 
алоҳида эътиборга лойиқ.

Халқаро молия 
институтлари 
билан ҳамкорлик 
мустаҳкамланаётганини 
ҳам таъкидлаш жоиз. 
Халқаро валюта 
жамғармаси, Жаҳон 
банки, ОТБ, ИТБ, 
Осиё инфратузилма 
инвестициялари банки, 
Европа тикланиш ва 
тараққиёт банки билан 
ишлаш янги услубда йўлга 
қўйилди.

Ўзбекистон жаҳон савдо тизимида 
ресурс ва иқтисодий имкониятларимиз 
ҳамда инсон салоҳиятига мос келувчи 
муносиб ўрин эгаллаш мақсадида Жаҳон 
савдо ташкилотига аъзо бўлиш бўйича 
фаол мулоқот бошлади. Эътиборга молик 
яна бир воқеа Ўзбекистоннинг ЕОИИда 
кузатувчи мақомини олиши бўлиб, бу мам-
лакатнинг илғор иқтисодий ривожланиш 
мақсадларига эришиши учун янги имкони-
ятлар очади.

Кейинги беш йилдаги яна бир муҳим 
ўзгариш — дипломатик фаолиятнинг иқти-
содий таркибий қисми мустаҳкамланди, 

Тадбиркорлар ва ишбилармонлар ҳаракати — 
Ўзбекистон Либерал-демократик партиясидан 

Ўзбекистон Республикаси Президентлигига 
кўрсатилган номзод Шавкат Миромонович 

Мирзиёев ташаббуси билан амалга 
оширилаётган изчил ислоҳотлар хусусида 

айрим таҳлилий кузатувлар ва умумлашмалар

маҳаллий корхоналар маҳсулотлари экс-
портини рағбатлантириш, саноат ва инфра-
тузилмани модернизация қилиш доирасида 
хорижий инвестициялар, илғор технология  
ва билимларни жалб этиш, Ўзбекистон-
га сайёҳлар оқимини ошириш каби соҳа-
ларда Ташқи ишлар вазирлиги фаолияти 
самарадорлиги кескин ошди. Агар 2016 
йилда экспорт 11,1 миллиард долларни 
ташкил этган бўлса, 2020 йил якунига кўра, 
15,1 миллиард АҚШ долларини ташкил 
қилди. Бир сўз билан айтганда, 2017 йил-
дан бошлаб ички ривожланишнинг устувор 
йўналишларида бурилиш юз берди, бу ас-
лида мамлакатнинг халқаро ҳамкорлигини 
иқтисодлаштиришдаги яққол силжишни, 
ташқи алоқаларда иқтисодий прагматизм 
мустаҳкамланганини англатади. 

Мамлакатнинг халқаро 
рейтинглардаги мавқеи 
яхшиланди. Масалан, 
Иқтисодий ҳамкорлик 
ва ривожланиш 
ташкилотининг кредитга 
доир таваккалчилик 
рейтингида, Жаҳон 
банкининг “Бизнес 
юритиш” рейтингида 
мамлакат 7 позиция 
кўтарилди ва бизнесни 
рўйхатга олиш кўрсаткичи 
бўйича 190 давлат ўртасида 
8-ўринни эгаллаб, энг 
яхши ислоҳотчи давлатлар 
қаторидан жой олди. 
Дунёнинг энг нуфузли 
журналларидан бири 
— “Economist” (Буюк 
Британия) Ўзбекистонни 
2017 йилдан буён 
ислоҳотлар жадал суръатлар 
билан амалга оширилаётган 
давлат — йил мамлакати, 
деб эътироф этди.

Ўзбекистон 2021 йил 10 апрелдан Евро-
па Иттифоқига 6200 турдаги маҳсулотни ҳеч 
қандай бож тўловисиз экспорт қилиш имко-
нини берувчи преференциялар тизими — 
GSP+ га қўшилди. Бунинг маъноси ривож-
ланаётган мамлакатлар ишлаб чиқариб, 
ривожланган давлатлар ҳудудига олиб кира-
диган товарларнинг айрим турларига тариф 
ставкаларини камайтириш ва бекор қилиш-
дан иборат. Мазкур мақомни қўлга киритиш 
учун Ўзбекистон инсон ва меҳнат ҳуқуқлари 
тўғрисидаги 27 та йирик халқаро конвенция 
талабларига жавоб бериш, жумладан, пах-
та йиғим-теримида болалар ва мажбурий 
меҳнатга йўл қўймаслик, атроф-муҳитни 
муҳофаза қилиш ва яхши бошқарув бўйича 
катта ишларни амалга оширди.

Ўзбекистон 2017 йилдан эътиборан 
ташқи сиёсатдаги фаолликка таяниб, 
минтақада ва дунёда давом этаётган жа-
раёнларнинг пассив кузатувчиси ролидан 
чиқди. 100 дан ортиқ турли халқаро ташки-
лотга аъзо бўлингани ҳамда 200 дан ортиқ 
кўп томонлама шартнома иштирокчисига 
айлангани бунинг исботидир. Мамлакат 
ШҲТ доирасида фаоллашди, 2020 йили 
МДҲга раислик қилди. 2017-2020 йиллари 
ШҲТ саммитларида 30 дан ортиқ ташаб-
бус илгари сурилди, МДҲ доирасида эса, 
36 та таклиф киритилди.

Ўзбекистон Туркий кенгашнинг доимий 
аъзосига айланди. Ушбу ташкилот билан 
ҳамкорликни фаоллаштириш қўшни давлат-
лар билан ҳам, минтақавий бўлмаган яқин 
ҳамкорлар (Туркия, Озарбайжон) билан ҳам 
кўп қиррали алоқаларни ривожлантириш 
учун янги имкониятлар эшигини очади.

Ислом ҳамкорлик ташкилоти билан 
ўзаро муносабатларнинг фаоллашуви 
муқаддас исломий қадриятларни сақлаш 
ва тарғиб қилиш, мусулмон халқлар ўр-
тасидаги бирдамликни мустаҳкамлаш, 
уларнинг тараққиёти ва фаровонлигини 
рағбатлантиришга қаратилган самарали 
саъй-ҳаракатларга туртки беради. 

Европада хавфсизлик ва ҳамкорлик 
ташкилоти билан ўзаро муносабатлар 
янги босқичга ўтди. Бу давлат бошқаруви 
муассасаларини ислоҳ қилиш, суд-ҳуқуқ 
тизимини такомиллаштириш, оммавий ах-
борот воситалари ва фуқаролик жамияти 
институтлари роли ва аҳамиятини оши-
риш, шунингдек, трансмиллий муаммо ва 
таҳдидларга қарши курашда конструктив 
ҳамкорликни ривожлантириш борасидаги 
қўшма лойиҳаларга тааллуқлидир.

Инсонпарвар ташқи сиёсат
Ташқи сиёсат фаолиятини инсонпар-

варлаштириш самараларини юртдошла-
римизга давлат хизматлари кўрсатиш си-

Янги ªзбекистоннинг таШ¯и 
сиЁсиЙ стРатегиЯси

Самарали ташқи сиёсат Ўзбекистонда ислоҳот ва ўзгаришларни муваффақиятли амалга 
оширишнинг асосий шарти саналади. Ўтган беш йилда прагматик ва конструктив ташқи сиёсатни 
амалга ошириш, хорижий давлатлар, биринчи навбатда, қўшни мамлакатлар билан дўстона ва ўзаро 
манфаатли алоқаларни ривожлантиришда муҳим натижаларга эришилди.

фатини ошириш ва ижтимоий-иқтисодий, 
маданий-гуманитар лойиҳаларга жалб 
этиш, хориждаги фуқароларнинг ҳуқуқ 
ва манфаатларини ҳимоялаш йўлида-
ги ғамхўрлик мисолида ҳам яққол кўриш 
мумкин. Жумладан, 2018 йили Ўзбекистон 
Президенти хорижда яшаётган ватандош-
лар билан ишлаш бўйича давлат сиёса-
тини такомиллаштириш тўғрисидаги фар-
монни имзолади. Пандемия шароитида 
чет элдаги фуқароларнинг муаммоларини 
зудлик билан ҳал этиш бўйича чора-тад-
бирлар амалга оширилди. 500 мингдан 
ортиқ меҳнат муҳожири мамлакатга қайта-
рилди. Хорижда оғир аҳволда қолган 100 
мингга яқин ватандошимизга ёрдам кўрса-
тилди. 

“Ватандошлар” жамоат фонди ёрдами-
да хориждаги ватандошлар билан доимий 
ва самарали алоқа ўрнатиш масаласи 
устувор бўлади. Яна бир эътиборли жиҳа-
ти, Алишер Навоий халқаро институтининг 
ташкил этилиши ўзбек тили, маданияти 
ва миллий анъаналарини хорижда кенг 
 оммалаштириш, гуманитар алоқаларни 
мустаҳкамлашга хизмат қилади.

Шавкат Мирзиёевнинг сайловолди дас-
турида ташқи сиёсат йўналиши қай дара-
жада акс этгани кенг жамоатчилик  эътибор 
марказида турибди. Агар O‘zLiDeP ном-
зоди мамлакат Президенти лавозимига 
сайланса, Ўзбекистон тизимли ва чуқур 
ўйланган, прагматик ташқи сиёсат ва иқти-
содий дипломатияни изчил давом эттири-
шига ишонч ортади. 

Давлатимиз афғон халқига имкони бо-
рича барча ёрдамни кўрсатади ва у ерда 
тинчлик-осойишталик ўрнатилишига ҳар 
томонлама ҳисса қўшади. Термиз — Мо-
зори Шариф — Кобул — Пешовар темир 
йўл қурилиши лойиҳасини, шунингдек, 
энергетика, савдо ва саноат соҳаларида-
ги муҳим стратегик лойиҳаларни амалга 
ошириш бўйича халқаро ҳамкорликда 
фаол иштирок этиш режалаштирилган.

* * *
Ўзбекистоннинг ташқи сиёсатидаги ик-

кинчи йўналиш — Россия, Хитой, АҚШ, 
Жанубий Корея, Туркия, Европа ва Осиё-
нинг қатор давлатлари билан ўзаро ман-
фаатли ҳамкорликни янада ривожлан-
тиришга сезиларли рағбат берилди. Шу 
муносабат билан Ҳиндистон, Япония, Гер-
мания, Франция, Афғонистон, Қозоғис тон, 
Туркманистон каби мамлакатлар билан 
кўп қиррали ҳамкорликни янада ривож-
лантиришга доир дастурий ҳужжатлар 
ишлаб чиқилган ва қабул қилинган, “йўл 
хариталари” тасдиқланган.

Россия, Хитой ва АҚШ, 
шунингдек, Туркия, 
Ҳиндистон, Покистон, 
Германия, Франция, 
Буюк Британия, Жанубий 
Корея, Япония, Бирлашган 
Араб Амирликлари каби 
анъанавий ҳамкорлар 
билан алоқаларни янада 
мустаҳкамлаш, ташқи 
сиёсат географиясини 
кенгайтириш устувор 
вазифа бўлиб қолади.

Янги бозорларни ўзлаштириш, инвес-
тиция ва инновацияларни кенг жалб 
этиш, сайёҳлар оқимини кўпайтириш ва, 
энг муҳими, Ўзбекистон имижини фаол 
тарғиб этиш барча дипломатик ваколат-
хоналарнинг асосий вазифасидир. БМТ 
органлари ва институтлари, глобал, мин-
тақавий иқтисодий, молиявий ва гумани-
тар  ташкилотлардаги фаолият янада ку-
чайтирилади.

Жаҳон савдо ташкилотига аъзо бўлиш 
ва Евроосиё иқтисодий иттифоқи билан 
интеграция жараёнларини чуқурлаштириш 
бўйича аниқ амалий қадамлар қўйилади.

Хулоса қилиб айтганда, O‘zLiDePдан 
Ўзбекистон Республикаси Президентли-
гига номзод Шавкат Мирзиёевнинг сай-
ловолди дастурида жамият ва давлат-
нинг барча соҳаларини ислоҳ этиш ва 
модернизация қилишнинг кенг кўламли 
дастурини амалга ошириш учун зарур 
шарт-шароитларни таъминлашга қодир 
самарали ташқи сиёсат олиб бориш ма-
салаларига етарлича эътибор берилган. 
Бундай ёндашув натижасида Ўзбекис-
тонда ўзгаришларнинг ниҳоятда юқори 
динамикаси таъминланиб, ривожлан-
ган бозор иқтисодиётига эга ҳуқуқий-
демок ратик давлат шаклланиши йўли-
да янги босқичга кўтарилиш имконияти 
 яратилади.

Азамат  СЕИТОВ,
O‘zLiDeP  Сиёсий  Кенгаши  

Ижроия  қўмитаси  бўлим  мудири,
сиёсий  фанлар  доктори

ҲаРакаТЛаР сТРаТЕгИясИ

“Янги ªзбекистон” учун махсус
Хорижий мамлакатларда Ўзбекистон Президенти сайловида 

муддатидан олдин овоз бериш якунланди
Ўзбекистон Марказий сайлов ко-

миссияси қарори билан мамлакати-
мизнинг хориждаги дипломатия ва 
бошқа ваколатхоналари ҳузурида 
54 та участка сайлов комиссияси 
ташкил этилди. Уларнинг таркибига 
дипломатия ваколатхоналари раҳ-
барлари, элчихона, бош консулхона, 
“Uzbekistan Airways” авиакомпания-
си ва Ташқи меҳнат миграцияси 
агентлиги ваколатхоналари ходим-
лари, шунингдек, фаол ватандошлар 
ва хорижий университетларда таҳ-
сил олаётган талабалар киритилди.

14-20 октябрь кунлари Ўзбекис-
тоннинг чет элдаги дипломатия, кон-
суллик ва бошқа муассасаларида 
ташкил этилган сайлов участкала-
ри хорижий мамлакатларда бўлиб 
турган фуқароларимизнинг сайлов 
ҳуқуқини таъминлаш учун қулай 
шарт-шароитлар яратди.

Бунинг натижасида юртдошлари-
миз дунёнинг қарийб 50 мамлакати-
даги шаҳарлар, жипс яшаш жойлари 
ҳамда олий ўқув масканларида очил-
ган, муддатидан олдин овоз беришга 
мўлжалланган 300 дан ортиқ пунктда 
сайлов жараёнида иштирок этди.

COviD-19 пандемияси билан боғ-
лиқ мавжуд вазият, шунингдек, мез-
бон давлатлар қонунчилик талаб-
лари ва жорий этилган карантин 
чекловларини ҳисобга олган ҳолда, 
муддатидан олдин овоз бериш жа-
раёни эпидемиологик хавфсизлик 
чораларига мувофиқ ташкил этилди. 
Хусусан, бинолар олдиндан дезин-
фекция қилинди, уларнинг барчаси 
дезинфекцияловчи воситалар ва 
юз ниқоблари билан таъминланди, 
ижтимоий масофага риоя қилинди. 

Ерик  АШИМОВ, 
ШҲТ Бош котиби ўринбосари:  
—  Юртингизда бўлиб ўтаётган муҳим сиёсий тадбир 

— Президент сайловида қатнашиш имконига эга бўл-
ганимдан мамнунман. Шуни таъкидлаш лозимки, Ўзбе-
кистонда барча соҳада жадал ислоҳотлар амалга оши-
рилмоқда. Мен юртингиздаги янгиланишлар нафасини 
Тошкент аэропортидаёқ ҳис қилдим — ҳаммаёқ озода, 
файзли, одамларнинг чеҳрасида хурсандчилик, ёшлар-
нинг ҳар жабҳада фаоллиги яққол кўзга ташланади. 

Мамлакатингиз мустақиллигининг ўттиз йиллиги-
ни кенг нишонлаётган бир даврда ШҲТга раислик 
жараёнини ҳам муносиб кутиб олди.

Ўзбекистонда Президент сайловига пухта ҳозир-
лик кўрилаётгани гувоҳи бўлдик. Юртингизда сайлов қонунчилигини такомиллашти-
риш бўйича ҳам муҳим чора-тадбирлар амалга оширилгани сезилиб турибди. Бу 
сайловнинг демократия талаблари асосида ўтишига замин яратади.

Умуман, бу йилги Президент сайлови-
да 11 миллионга яқин хотин-қиз иштирок 
этиши кутилмоқда. Бу — катта куч. Агар 
шунча аёл сайловда мамлакатимиз учун 
муҳим бўлган тўғри қарор қабул қилишда 
иштирок этса, сайлов муваффақияти кўп 
жиҳатдан таъминланган ҳисобланади. Шу 
мақсадда аёлларнинг, шу билан бирга, 
биринчи марта овоз берадиган қизлар-
нинг ҳуқуқий маданиятини ошириш, сай-
ловларда фаол иштирок этишини, овоз 
беришини таъминлашга доир аниқ тад-
бирлар амалга оширилмоқда.

Жумладан, Республика хотин-қиз-
лар жамоатчилик кенгаши, Олий Мажлис 
 Сенатининг Хотин-қизлар ва гендер тенг-
лик масалалари қўмитаси, Ўзбекистон 
Рес публикаси Марказий сайлов комиссия-
си ва бошқа ҳамкорлар билан биргалик-
да жорий йил бошидан хотин-қизларнинг 
ижтимоий-сиёсий фаоллигини, электорал 
маданиятини оширишга қаратилган қатор 
тадбирлар ўтказиб келинмоқда. Бунда хо-
тин-қизлар ҳуқуқий ва электорал мадани-
ятини оширишнинг замонавий технологи-
ялари кенг қўлланяпти. Хусусан, аёллар, 
айниқса, олис ҳудудларда истиқомат қи-
лаётган хотин-қизлар билан мулоқотнинг 
янги усулларидан фойдаланиш, ўтказила-
ётган тадбирларга моҳир тренерлар жалб 
қилиниши тадбирлардан кутилган самара-
ни таъминламоқда. Эндиликда ҳатто узоқ 
қишлоқларда яшаётган аёллар ҳам прези-
дентликка номзодларнинг таржимаи ҳоли, 
уларнинг дастурида илгари сурилаётган 
ғоялар ҳақида хабардор. Қолаверса, улар 
ўз сайлов ҳуқуқлари ва сайловдаги овози 
аҳамиятли эканини ҳам билади. 

Мамлакатимизда гендер тенглик соҳа-
сидаги миллий механизмларга етарли да-
ражада ваколатлар берилгани бу борадаги 
ютуқларда муҳим ўрин тутмоқда. Хусусан, 
Ўзбекистон Республикаси Гендер тенгликни 
таъминлаш масалалари бўйича комиссияси, 
Олий Мажлис Сенатининг Хотин-қизлар ва 
гендер тенглик масалалари қўмитаси ген-
дер тенглик соҳасидаги миллий мажбурият-
лар мониторингида муҳим роль ўйнамоқда. 
Қолаверса, Ўзбекистонда қудратли ва фаол 
давлат сектори, тобора кучайиб бораётган 
фуқаролик жамияти ривожи давлат органла-
ри, нодавлат тузилмалар, умуман, жамият 
томонидан гендер тенглик соҳасидаги қонун-

саЙЛоВ — генДеР тенгЛик 

чилик ижроси устидан кучли назоратни таъ-
минламоқда.  

Бу борада эришилган натижалар ҳо-
зирги сайлов жараёнида ҳам акс этяпти. 
Жумладан, Олий Мажлис Сенатининг Хо-
тин-қизлар ва гендер тенглик масалалари 
қўмитаси ҳозир сайлов участкаларида хо-
тин-қизлар учун яратилган шарт-шароит-
лар мониторингини олиб боряпти.  Бунда 
сайлов участкаларида жиҳозланаётган 
“Она ва бола” хоналари диққатимиз мар-
казида турибди. Ёш болали аёллар сайлов 
участкасига келиб хотиржам овоз бериши 
учун шу хоналарда махсус ходимлар улар-
нинг фарзандларига қараб туради. Шуниси 
эътиборлики, айрим ривожланган демокра-
тик мамлакатларда ҳам бундай ҳолат куза-
тилмайди.

Мамлакатимизда гендер 
тенгликни таъминлаш 
борасидаги ишлар ҳам, 
аввало, шу уйғунлик, шу 
мувозанат мустаҳкамлигига 
хизмат қилмоқда. 
Зеро, ўз конституцион 
ҳуқуқлари, жумладан, 
сайлаш ва сайланиш 
имкониятидан кенг ва 
тўлақонли фойдаланган 
аёллар нафақат оиласи, 
балки жамият олдидаги 
мажбуриятини ҳам 
бажарган, демакки, 
юртимиз равнақига муносиб 
ҳисса қўшган бўлади. Бунинг 
учун эса, Ўзбекистонда барча 
зарур шарт-шароитлар 
яратилган.

Малика ҚОДИРХОНОВа,
Олий Мажлис сенатининг 
Хотин-қизлар ва гендер тенглик 
масалалари қўмитаси раиси

Ўзбекистоннинг Озарбайжон, Буюк 
Британия, Исроил, Испания, Италия, 
Қозоғистон, Хитой, Қирғизистон, Рос-
сия, Корея Республикаси, БАА, АҚШ, 
Туркия, Япония ва бошқа мамлакатлар-
даги элчихоналарида ташкил этилган 
барча сайлов участкаларида муддати-
дан олдин овоз бериш ўтказилди. 

Ўзбекистоннинг дипломатик 
муас сасалари бўлмаган хорижий 
мамлакатларда муддатидан олдин 
овоз беришни ташкил этишга алоҳи-
да эътибор қаратилди. Хусусан,  

Ўзбекистоннинг элчихоналари ва 
бош консулхоналари бўлмаган 11 та 
мамлакатда кўчма овоз бериш нуқта-
лари ташкил этилиб, уларда сайлов 
жараёни миллий қонунчиликка тўлиқ 
мос равишда уюштирилди. 

Ушбу жараённи юқори даража-
да ташкил қилиш учун ўзбек дип-
ломатлари хорижий давлатлар-
нинг расмий вакиллари, шаҳарлар 
маъмурияти, корхоналар, олий 
ўқув юртлари ва бошқа ташки-
лотларнинг раҳбарлари билан  

кўплаб учрашувлар ўтказди. 
Бундан ташқари, сайловчилар-
нинг электрон рўйхатини тузиш, 
юртдош ларимизни овоз бериш 
жойи ва вақти тўғрисида хабар-
дор қилиш борасида кенг кўламли 
ишлар амалга оширилди.

Энг кўп кўчма овоз бериш нуқта-
лари Қозоғистон, Россия, Корея 
Республикаси, Бирлашган Араб 
Амирликлари, АҚШ, Туркия каби 
мамлакатларда ташкил этилди. 

Муддатидан олдин овоз бериш-
нинг бориши ҳақидаги маълумотлар 
Ўзбекистон оммавий ахборот воси-
таларида кенг ёритилди. Хусусан, 
“Дунё” ахборот агентлиги хорижий 
шаҳарларда овоз бериш жараёни 
тўғрисидаги тезкор маълумотлар-
ни мунтазам равишда эълон қилиб 
борди, МТРК муддатидан олдин 
овоз бериш жойларидан эфирга 
телерепортажлар узатди. Шундай 
қилиб, Ўзбекистон фуқароларининг 
чет элда муддатидан олдин овоз бе-
риши жараёнининг шаффофлиги ва 
очиқлиги таъминланди. 

Миллий сайлов қонунчилигига 
кўра, овоз бериш тугагандан сўнг 
участка сайлов комиссияси аъзолари 
кўчма сайлов қутисини очади, овоз-
ларни ҳисобламасдан махсус қопчага 
жойлаштиради, унга муҳр қўяди ва бу 
ҳақда далолатнома тузади. Муҳрлан-
ган қопча далолатнома билан бирга 
сайлов участкасига етказилади ва 
сайлов куни овозларни санаш жараё-
ни бошлангунга қадар сақланади.

Муддатидан олдин овоз бериш 
натижалари сайловдан кейин  бошқа 
сайловчиларнинг овозлари билан 
бирга қўшиб ҳисобга  олинади.

“Дунё” аа

сªз – хал¯аро кузатувчиларга

ªзбекистонДа ПРезиДент саЙЛоВига Пухта ²озиРЛик 
кªРиЛаЁтгани гуВо²и бªЛДик

Пойтахтимиздаги халқаро медиа холлда Ўзбекистон 
Республикаси Президенти сайловида иштирок этаётган 
халқаро кузатувчилар билан учрашув бўлиб ўтди. 
Мухбиримиз уларнинг айримлари билан суҳбатлашиб, 
Ўзбекистон ҳақидаги таассуротлари ва Президент 
сайловини ўтказиш билан боғлиқ фикрларини ёзиб олди.

Олег  КУЛЕБА, 
МДҲ давлатлари  халқаро куза-

тувчилар миссияси  вакили:  
— Ўзбекистонга келганимизга  

3 ҳафтадан ошди. Бу вақт мобайни-
да пойтахтингизда ва юртингизнинг 
турли ҳудудларида бўлиб, сайловга 
тайёргарлик жараёни билан бево-
сита танишдик.

Шуни алоҳида таъкидлаш 
жоизки, сайловга тайёргарлик 
ва уни ўтказиш жуда масъули-
ятли жараён. Бу муҳим вази-
фани тўлақонли адо этиш учун 
Ўзбекис тонда ҳуқуқий ва ташкилий шароитлар яратилган. 
Аввало, сайлов қонунчилиги замон талабидан келиб чиқиб 
такомиллаштирилган. Қолаверса, жойларда сайловни юқори 
савияда ташкил этиш мақсадида мутахассисларнинг билим 
ва тажрибаси доимий ошириб борилмоқда. Бу борадаги из-
чил ишлар туфайли ҳозирги сайлов кампанияси аввалгила-
рига нисбатан ижобий томонга ўзгарганини қайд этмоқчиман.

“янги  Ўзбекистон”  мухбири
Баҳор  ҲаЗРаТҚУЛОВа  ёзиб  олди.

инсон манФаатЛаРи кªзЛанган ¯онунЛаР —

Пойтахтимиздаги халқаро медиа холлда “Қонун 
устуворлиги, инсон ҳуқуқлари ва манфаатларини 
таъминлаш — мамлакат тараққиёти ва халқ фаровонлиги 
гарови” мавзусида мулоқот ўтказилди. Унда Олий суд, 
Бош прокуратура, Адлия вазирлиги масъуллари, Олий 
Мажлиснинг инсон ҳуқуқлари бўйича вакили (Омбудсман), 
Инсон ҳуқуқлари бўйича Ўзбекистон Республикаси 
Миллий маркази ва бошқа қатор ташкилотлар ходимлари, 
экспертлар иштирок этди.

Баҳор  ХИДИРОВа,
“янги  Ўзбекистон”  мухбири

Тадбирда малакатимизда амалга 
оширилаётган демократик ислоҳот-
лар қонун устуворлигини таъминлаш, 
суд-ҳуқуқ тизимини янада такомил-
лаштириш, фуқаро ва тадбиркорлар-
нинг ҳуқуқ ва қонуний манфаатларини 
ишончли ҳимоя қилишда муҳим омил 
бўлаётгани алоҳида таъкидланди. Бу 
борада 2017-2021 йилларда Ўзбекис-
тон Респуб ликасини ривожлантириш-
нинг бешта устувор йўналиши бўйича 
Ҳаракатлар стратегияси муҳим дасту-
руламал бўлди. Ўтган даврда Ҳара-
катлар стратегиясини рўёбга чиқариш 
учун 311 та қонун қабул қилинди, шун-
дан 80 таси мутлақо янги қонун экани 
эътиборлидир.

Ушбу ҳуқуқий ҳужжатларда белгилан-
ган вазифалар изчиллик билан ҳаёт-
га татбиқ этилиши натижасида давлат 
идоралари фаолияти очиқлигини таъ-
минлаш, фуқаролик жамияти институт-
лари фаоллигини ошириш, мажбурий 
меҳнатга барҳам бериш, афв институти 
тикланиши, фуқаролиги бўлмаган шахс-

ларга Ўзбекистон фуқаролигини бериш, 
Яқин Шарқдаги низоли ҳудудлардан 
ватандош ларни қайтариш бўйича “Меҳр” 
акциялари каби халқимиз ҳаётига туб 
ўзгариш олиб кирган муҳим чора-тадбир-
лар амалга оширилди.

Биргина судлар мустақиллигини таъ-
минлаш йўналишидаги устувор масала-
лар юзасидан 50 дан ортиқ қонун, фармон 
ва қарор қабул қилинди. Суд тизимига оид 
норматив-ҳуқуқий ҳужжатлар ислоҳотлар-
га мос равишда янгиланди, жумладан,  
3 та кодекс янгидан қабул қилинди, қол-
ганларига жиддий ўзгартиришлар кири-
тилди. “Судлар тўғрисида”ги, “Ўзбекистон 
Республикаси Судьялар олий кенгаши 
тўғрисида”ги ва “Ўзбекистон Республика-
сининг Конституциявий суди тўғрисида”ги 
қонунлар қабул қилинди. Улар асосида 
суд тизими тубдан такомиллаштирилди. 
Судьялик лавозимларига номзодлар-
ни саралаш ва тайинлашнинг янги тар-
тиб-таомиллари жорий этилди.

Давлат органлари қарорлари ва 
мансабдор шахсларнинг ғайриқонуний 

ҳаракатлари (ҳаракатсизлиги) устидан 
фуқароларнинг судга шикоят қилиш 
ҳуқуқи кафолатини амалга оширишни 
таъминлашга хизмат қиладиган маъ-
мурий судлар ташкил этилиб, бу тизим 
мақбуллаштирилди. Мисол учун, 2017-
2020 йиллар ва 2021 йилнинг 9 ойи мо-
байнида маъмурий судлар томонидан 
67 минг 989 та ариза кўрилиб, шундан 
44 минг 387 таси, яъни 65 фоизи қано-
атлантирилган. Жумладан, ҳокимлар-
нинг 5 минг 337 та қарори ноқонуний, 

деб топилиб, фуқаролар ва юридик 
шахсларнинг бузилган ҳуқуқлари тикла-
нишига эришилди. Ўтган 5 йилда иқти-
содий судлар томонидан тадбиркорлик 
субъектлари манфаатига 181 минг 605 
та иш ҳал этилиб, улар фойдасига 7,4 
триллион сўм ундирилган.

— Давлат хизматлари кўрсатиш бў-
йича мутлақо янги ва самарали тизим 
жорий этилди, — деди адлия вазири 
ўринбосари Акбар Тошқулов. — Хусу-
сан, янги ташкил этилган Давлат хиз-

матлари марказлари орқали 150 дан ор-
тиқ давлат хизматларини “ягона дарча” 
тамойили асосида тақдим этиш йўлга 
қўйилди. Натижада аҳолига кўрсатила-
ётган хизматлар сони 70 баробар орт-
ди. Таҳлилларга кўра, бир йилда ўртача  
12 миллион хизмат кўрсатилмоқда. Шу-
нингдек, экстерриториал хизмат кўрса-
тишда 18 турдаги ҳужжатларни талаб 
қилиш амалиёти бекор қилинди.

Инсон ҳуқуқ ва манфаатлари ҳимо-
ясини таъминлашга қаратилган бундай 

эзгу ишлар кўлами тобора кенгаймоқда. 
Бунинг натижасини ҳар бир инсон ўз ҳа-
ёти мисолида ҳис этмоқда. Бу эса, жа-
миятимизда кечаётган янгиланишлар 
замирида инсон ҳуқуқ ва эркинликлари, 
юридик шахслар ҳамда якка тартибдаги 
тадбиркорларнинг ҳуқуқлари ва қонун 
билан қўриқланадиган манфаатлари-
нинг ишончли ҳимоясини таъминлаш 
устувор йўналишга айланганини яққол 
ифода этади.

Ушбу чора-тадбирлар натижасида 
Ўзбекистоннинг халқаро индекс ва рей-
тинглардаги ўрни ҳам яхшиланяпти. 
Хусусан, жорий йил 14 октябрь куни 
Жаҳон одил судлов лойиҳаси ташки-
лоти томонидан эълон қилинган Ҳуқуқ 
устуворлиги индексининг 2021 йилги 
нашрида Ўзбекистон 14 поғона юқо-
рилади ва энг яхши натижа кўрсатган  
3  давлатдан бирига айланди.

Мулоқотда мамлакатимизда қонун 
устуворлигини таъминлаш, инсон ҳуқуқ 
ва манфаатларини ҳимоялаш бораси-
да амалга оширилаётган ишлар, эри-
шилаётган натижалар таҳлил қилинди. 
Бу йўналишдаги ишларни янада тако-
миллаштириш, ечимини кутаётган дол-
зарб вазифаларни ҳаётга татбиқ этиш 
юзасидан фикр-мулоҳаза алмашилди.

Бошланиши 1-бетда

— Абдуғаффор ака, суҳбатимизни тилнинг 
инсон ҳаётидаги ўрнидан бошласак...

— Инсон она тили орқали дунёни ўзлаштира-
ди, тарихини ўрганади, ўзлигини танийди, маъ-
рифатли бўлади. Шу тилда умр бўйи мулоқот 
қилади, фаолият юритади. Бу — миллат шаъни, 
ўзлиги, бебаҳо қадр-қиммати. Она тили давлат 
тили мақомида бўлмаган халқлар  яхши ишлаш, 
фаровон ҳаёт кечириш учун бошқа тилларни ўрга-
нишга мажбур бўлади. 

Ўзбек халқи ўз тарихи мобайнида она тилида 
иш юрита олмаган, нутқ сўзлай олмаган даврлар-
ни ҳам бошидан ўтказди. Ўзи яшайдиган маҳал-
лани, туғилган жойни ўз тилида номлай олмаган 
пайтлар ҳам бўлди, бунга яқин тарих гувоҳ.

 1989 йил 21 октябрда она тилимизга давлат 
тили мақоми берилгач, яъни “Давлат тили ҳақи-
да”ги тарихий қонун қабул қилиниши билан фи-
крни эркин баён қилиш ҳуқуқи ва катта имконият 
— она тилида гапириш, иш юритиш, ижод қилиш 
имкониятини қўлга киритдик. Шундан сўнг мамла-
катда кўплаб амалий ишлар бошланди. “Давлат 
тили ҳақида”ги қонун ижросини таъминлаш, айрим 
ўзлашма атамалар ўрнига янгиларини таклиф қи-
лиш, кўчалар, географик объектлар номини ўзбек 
тилига ўтказиш ишларига киришилди. 

— Орадан ўттиз йилдан ортиқ вақт ўтибди: 
қўлга киритган натижаларимиз қувонарлими?

— Афсуски, бу давр оралиғида ўзбек тили ўзи-
нинг давлат тили сифатидаги мақомини тўла эгал-
лади, дея олмаймиз. Яъни иш юритишни давлат 
тилига тўлақонли ўтказиш вазифаси уддаланма-
ди. Бунинг натижасида кейинги йилларда ўзбек 
тили таълими, ўзбек тилида иш юритиш, номлаш 
ишлари, атамалардан фойдаланиш масалала-
рида кўплаб муаммолар пайдо бўла бошлади. 
Маълум бўлдики, биргина “Давлат тили ҳақида”ги 
қонун билан мавжуд муаммоларни ҳал қилиб бўл-
мас экан.

Ана шу муаммоларнинг ечими ўлароқ Ўзбекис-
тон Президенти томонидан 2019 йил 21 октябрь 
куни — ўзбек тилига давлат тили мақоми бе-
рилганлигига 30 йил тўлиши муносабати билан 
 “Ўзбек тилининг давлат тили сифатидаги нуфузи 
ва мавқеини тубдан ошириш чора-тадбирлари 
тўғрисида”ги тарихий фармон имзоланди. Мазкур 
ҳужжат мамлакатда давлат тилини ривожланти-
риш ишларининг янада жонланишига асос бўлди. 

Фармонда белгиланган вазифалар доирасида 
яна бир муҳим қадам — Вазирлар Маҳкамасида 
Маънавият ва давлат тилини ривожлантириш 
масалалари департаментининг ташкил этилгани 
бўлди. Департамент мамлакатда давлат тилини 
ривожлантириш ишларини ташкил этиш ва му-
вофиқлаштириш масалалари билан шуғулланиб 
келмоқда. Ўтган қисқа вақтда тузилманинг ташаб-
буси ва бевосита иштирокида ўзбек тилини она 
тили ва давлат тили сифатида ривожлантириш, 
мамлакатимиз ҳамда халқаро миқёсда унинг ну-
фузини юксалтириш борасида бир қатор тизимли 
ишлар амалга оширилди.

— Масалан, қандай ишлар?
— Қонун ҳужжатларини такомиллаштириш 

йўналишида 1989 йилдан 2019 йилгача бор-йўғи 
битта қонун асосида фаолият юритиб келган 
бўлсак, ўтган икки йил мобайнида давлат ти-
лини ривожлантиришга қаратилган жами 19 та 
меъёрий-ҳуқуқий ҳужжат, жумладан, 1 та қонун, 
Ўзбекистон Президентининг 2 та фармони ва  
3 та қарори, шунингдек, Вазирлар Маҳкамаси-
нинг 13 та қарори қабул қилинди. Мазкур меъёрий 
ҳужжатлар асосида мамлакатда давлат тилида 
иш юритишни тартибга солиш имконияти пайдо 
бўлди, ҳар бир тизимда ўзбек тилининг нуфузини 
ва маънавий-маърифий ишлар самарадорлигини 
ошириш бўйича раҳбар маслаҳатчиси, бир сўз би-
лан айтганда, назоратчи, давлат тилида иш юри-
тиш ишларига масъул белгиланди. 

Маслаҳатчиларнинг саъй-
ҳаракати билан бугун вазирлик 
ва идораларда ҳужжатлар 
давлат тилида юритилмоқда. 
Шунингдек, ҳар бир ташкилотда 
давлат тилини билмайдиган 
бошқа миллат вакилларига 
ўзбек тилини ўрганиш учун 
қулай шароитлар яратиб 
берилмоқда. 

Тил сиёсатини қўллаб-қувватлаш, истиқбол-
даги вазифаларни белгилаб олиш мақсадида 
 “Мамлакатимизда ўзбек тилини янада ривожлан-
тириш ва тил сиёсатини такомиллаштириш чора- 
тадбирлари тўғрисида”ги Президент фармони, 
2020-2030 йилларда ўзбек тилини ривожланти-
риш ва тил сиёсатини такомиллаштириш концеп-
цияси, шунингдек, уни амалга ошириш дастурла-
ри тасдиқланди ва босқичма-босқич амалиётга 
жорий этиб келинмоқда. 

Мазкур концепция ва уни амалга ошириш 
дастури кейинги ўнйилликда мамлакатда тил 
сиёсати қандай бўлиши, ўзбек тилини илмий 
ривожлантириш, соҳавий терминологияни тако-
миллаштириш, ҳали амалиётда бўлмаган ўқув 
луғатларини яратиш ва узлуксиз таълим тизими-
да давлат тили таълими самарадорлигига ҳисса 
қўшишни кўзда тутади.

Ўзбек тили ва адабиёти бўйича фундаментал 
ва амалий тадқиқотлар самарадорлигини яна-
да ошириш чора-тадбирлари ишлаб чиқилди. 
Шу асосда кейинги йилдан бошлаб ўзбек тилини 
ривожлантиришга замонавий ёндашувни кучай-
тирамиз. Бугун одамлар барча соҳада тезкорлик 

ва қулайликни афзал билмоқда. Китоб шаклида-
ги луғатларнинг ҳам ўзига хос алоҳида ўрни бор, 
аммо давр барча соҳада электронлашишни талаб 
қилмоқда, шунинг учун 2022 йилдан бошлаб ўз-
бек тилининг миллий корпусини ва  интернетда-
ги электрон платформасини яратиш ишларига 
алоҳида эътибор берилади. 

Ўзбекистон Республикасининг “Ўзбек тили бай-
рами кунини белгилаш тўғрисида”ги қонунининг 
қабул қилиниши ҳам катта ижтимоий аҳамиятга 
эга бўлди. Энди бу кунда нафақат таълим муас-
сасалари, балки оилаларда, маҳаллалар, ташки-
лотларда ўзбек тили байрами оммавий нишон-
ланади. Халқ орасида она тилимизнинг обрўси 
юксалиб боради, миллий қадриятга айланади.

— Дарвоқе, Вазирлар Маҳкамасининг “Раҳ-
бар кадрлар ва масъул лавозимларга тайин-

ланадиган шахсларнинг давлат тилини билиш 
даражасини аниқлаш ва уларга давлат тилини 
билиш бўйича даража сертификатини бериш 
тартиби тўғрисидаги низомни тасдиқлаш ҳақи-
да”ги 52-сон қарори моҳияти ҳақида алоҳида 
тўхталиб ўтсангиз... 

— Маълумки, давлат тилига эътибор ҳар бир 
тизимда унинг раҳбаридан бошланади. Агар таш-
килот раҳбари она тилини қадрласа, давлат тили-
га ҳурмат билан муносабатда бўла олса, тизимда 
давлат тилида иш юритиш ўз-ўзидан ривожланиб 
бораверади. Раҳбар давлат тилини талаб дара-
жасида билмаса, жамоада ҳам тилга муносабат 
шунга яраша бўлади. 

Шу маънода, Вазирлар Маҳкамасининг маз-
кур қарори асосида янги тайинланадиган ҳар бир 
раҳбар кадр давлат тилини билиш бўйича даража 
сертификатига эга бўлиши шарт эканлиги бел-
гилаб қўйилди. Бу — келгусида жамиятимизнинг 
барча соҳаларида ўзбек тилининг мавқеини оши-
ради, давлат тилини ўрганишга қизиқиш ва эҳти-
ёжни пайдо қилади.

Ҳар бир халқ ҳаётида ёзув катта аҳамиятга эга 
бўлгани боис, тилимизни ифодалаб берувчи ло-
тин ёзувига асосланган ўзбек алифбосига босқич-
ма-босқич тўлиқ ўтишни таъминлаш чора-тад-
бирлари бўйича ҳам қарор қабул қилинганидан 
хабардорсиз. 

— Бунга қандай эҳтиёж бор эди? 
— Маълумки, лотин алифбоси ўзбек тилига 

хос бўлган кўплаб товушларни тўғридан-тўғри 
ифодалай олади. Бу алифбодан бугунги кунда 
ривожланган мамлакатларнинг 30 фоизи фойда-
ланади. Шу маънода, лотин алифбоси жаҳоний 
тараққиёт, техника ва интернет тилини ифодалаб 
тургани билан ҳам аҳамиятли. 

Лотин ёзувига асосланган ўзбек алифбосига 
айрим ўзгаришлар киритилиши ҳам ижтимоий за-
руратдан келиб чиқди. Ўзингиз биласиз, бугунги 
давр шиддат билан ишлаш, тезкор фаолият юри-
тишни талаб қилади. Тилни компьютер техноло-
гиялари билан интеграция қилиш жараёни айрим 

ҳарфларнинг ёзилишида ноқулайликлар, ортиқча 
вақт сарфланишига олиб келаётганини кўрсат-
моқда. Албатта, алифбо ва имло масалаларини 
ислоҳ қилишда шошмашошарликка йўл қўйиб 
бўлмайди, шу сабабли у  олимлар ва жамоатчилик 
томонидан кенг муҳокама қилинмоқда, таклифлар 
ўрганилмоқда. 

— Давлат тилининг обрўсини ошириш учун 
ном бериш масалаларига ҳам алоҳида эъти-
бор бериш лозим, шундай эмасми?

— Гапингиз тўғри. Бугун юртимизда маиший 
хизмат кўрсатиш объектларига қўйилган номлар-
ни қониқарли, деб бўлмайди. Шу маънода, ҳуку-
матимиз томонидан имзоланган “Савдо, ишлаб 
чиқариш ва хизмат кўрсатиш объектларига ном 
беришни такомиллаштириш чора-тадбирлари 
тўғрисида”ги қарор бу борадаги ишларни тизимли 
ташкил қилишга шароит яратиб берди.

Шунингдек, ўзбек тилининг нуфузини ошириш 
учун тилимизда фаол қўлланувчи атамаларни ҳам 
қайта кўриб чиқиш, имкон қадар ўзлашма атама-
ларни ўзбекча муқобиллари билан алмаштириш 
ва муомалага киритиш масалаларини тизимли 
ташкил этиш мақсадида Вазирлар Маҳкамаси 
ҳузурида Атамалар комиссияси фаолияти йўлга 
қўйилганини алоҳида таъкидлаш лозим. Тилимиз 
софлигини таъминлаш, миллий ўзига хосликни 
асраб-авайлаш учун бу ниҳоятда зарур. 

Шаҳару қишлоқларимиз, аҳоли гавжум манзил-
лар ҳамда йўллар бўйида ўрнатилган тарғибот 
қурилмаларидаги ёзувларни тартибга солиш ҳам 
асосий масалалардан ҳисобланади.

Ўтган давр мобайнидаги ўрганишлар нати-
жасида мавжуд ташқи ёзувларнинг 32 359 таси 
 ўзгартирилиши лозим экани аниқланди. Уларнинг 
22 742 таси (70,3 фоизи) хорижий тилда ёзилган, 
9 617 таси (29,7 фоизи) имловий хато билан ёзил-
ган ташқи ёзувлардир. 

Олиб борилган тушунтириш ва тарғибот ишла-
ри натижасида 20 063 та ёки 62 фоиз ташқи ёзув-
ларни ўзгартиришга эришилди. Уларнинг 13 953 
таси (69,5 фоизи) хорижий тилда ва 6 110 таси 

(30,5 фоизи) давлат тилида имловий хатолар 
билан ёзилган. Хорижий тилда ёзилган 5 025 та  
(25 фоиз) пешлавҳа, 4 899 та (24,4 фоиз) рекла-
ма, 4 029 та (20,1 фоиз) бошқа эълон ва ахборот 
матнлари давлат тилида ёзилиши таъминланди. 
Давлат тилида имловий хато билан ёзилган 1 998 
та (10 фоиз) пешлавҳа, 1 826 та (9,1 фоиз) рекла-
ма, 2 286 та (11,4 фоиз) бошқа эълон ва ахборот 
матнларидаги хатолар тўғриланди. 

Шунингдек, 2021 йилнинг 9 ойида географик 
объектларга ном бериш ва уларни қайта номлаш 
тўғрисидаги таклифларни давлат экспертизаси-
дан ўтказиш бўйича Кадастр агентлигининг экс-
перт комиссиясига 16 227 та ном экспертизадан 
ўтказиш учун тақдим этилди. Шундан 13 165 та 
географик объект номларига қонунчилик ҳужжат-
ларига мувофиқлиги юзасидан ижобий эксперт 
хулосалари берилиши таъминланди. 3 062 та ном 
қонунчилик ҳужжатлари талабларига номувофиқ 
деб топилиб, қайта кўриб чиқиш учун ҳудудий ко-
миссияларга қайтарилди. 

Халқ депутатлари вилоят, туман (шаҳар) 
кенгашларининг тегишли қарорлари билан тас-
диқланган 15 062 та ном ўрганиб чиқилди. Қонун-
чилик ҳужжатларига мувофиқ бўлган 12 250 та 
ном белгиланган тартибда Географик объектлар 
номларининг давлат реестри базасига киритилди. 

Ҳозирга қадар давлат реестрида 120 880 та 
геог рафик объект номи жамланган. Уларнинг  
2 861 таси маъмурий-ҳудудий бирликлар номи, 
110 356 таси аҳоли пунктлари ва уларнинг тарки-
бий қисмлари, 1 707 таси транспорт ва муҳандис-
лик-техник инфратузилма объектлари, 5 956 таси 
эса, табиий объектлар номи саналади.

— Аҳоли ўртасида тилни тарғиб қилишнинг 
энг яхши усули ундан самарали фойдаланиш-
ни йўлга қўйиш ҳисобланади, шундай эмасми?

— Фикрингизга қўшиламан. Бу борада Маъ-
навият ва давлат тилини ривожлантириш маса-
лалари департаменти ташаббуси билан қабул 
қилинган бир қатор меъёрий ҳужжатлар билан 
бирга “Ўзбекистон Республикасининг фуқаро-

лигига  қабул қилишда давлат тилини билиш 
даражасини аниқлаш тартиби тўғрисидаги ни-
зомни тасдиқлаш ҳақида”ги қарорни алоҳида 
таъкид лаб ўтмоқчиман. Бу мамлакатимизда ўз-
бек тилини тарғиб қилиш, аҳоли орасида расмий 
тилнинг мақомини ошириш, давлат тилида иш 
юритиш ишларини такомиллаштиришга хизмат 
қиладиган ҳужжатдир. 

Бошқа миллат вакиллари учун ўқиш ва ишга 
киришда муайян қулайликлар яратилади. Ташкил 
этилган малака ошириш марказларида ўқиб, те-
гишли даража сертификатини қўлга киритгач, ҳар 
бир ташкилотда ўзбек тилидан ўз билим даража-
сини амалда исботлаш учун ҳар сафар синовдан 
ёки суҳбатдан ўтишга зарурат бўлмайди.

Тил ўқитиш бўйича хориж тажрибасига таянган 
ҳолда ўзбек тилини она тили ва давлат тили сифа-
тида ўқитишнинг замонавий методикасини яратиш 
мақсадида Вазирлар Маҳкамасининг “Умумтаълим 
фанларини билиш даражасини баҳолашнинг мил-
лий тест тизимини жорий этиш тўғрисида”ги қарори 
эълон қилинди. Мазкур ҳужжат ўзбек тилининг дав-
лат тили сифатида ўқитилишини замон талабларига 
мослаштириш имконини беради. 

Бунинг афзаллиги шундаки, келгусида умумтаъ-
лим мактабини битирган ўқувчи ўзбек тили бўйича 
эгаллаган кўникма ва малакаси бўйича тестдан 
ўтгач, тегишли сертификат билан олий таълим му-
ассасасига мазкур фан бўйича имтиҳонсиз қабул 
қилиниши кўзда тутилган.

Департамент томонидан “Давлат тили ҳақи-
да”ги қонун лойиҳасининг янги таҳрири ҳамда 
ушбу қонун қабул қилиниши муносабати билан 
айрим қонунчилик ҳужжатларига ўзгартиш ва қў-
шимчалар киритиш ҳақидаги қонун лойиҳалари 
тайёрланди. Ҳозир ўзбек тилини янада ривож-
лантириш ва тил сиёсатини такомиллаштириш-
га қаратилган ўнга яқин норматив-ҳуқуқий ҳуж-
жат лойиҳаси  ишлаб чиқилмоқда. Департамент 
томонидан давлат тили тўғрисидаги қонунчилик 
ҳужжатлари ижроси узлуксиз мониторинг қилиб 
борилади. 

 Давлат тилини ўқитиш ва малака ошириш 
бўйича ҳам кенг қамровли амалий ишлар қи-
линмоқда. Хусусан, Алишер Навоий номидаги 
Тошкент давлат ўзбек тили ва адабиёти универ-
ситети ҳузуридаги Давлат тилида иш юритиш 
асосларини ўқитиш ва малака ошириш марка-
зи ҳамда унинг ҳудудий бўлимларида давлат 
органлари ва ташкилотларидан  5 507 нафар, 
аҳолидан 50, ўзга миллат вакилларидан 93, хо-
рижлик фуқаролардан  66 нафар тингловчи ўз-
бек тилини билиш ва давлат тилида иш юритиш 
бўйича малака оширди.

Ўзбек тилини ўрганишга нафақат мамлака-
тимиз, балки жаҳон миқёсида ҳам талаб ортиб 
бормоқда. Жумладан, Тошкент давлат ўзбек 
тили ва адабиёти университети ҳузурида таш-
кил этилган марказда таҳсил олган 66 нафар  
хорижлик тинг ловчининг 30 нафари Афғонис-
тон, 24 нафари Туркия, 3 нафари Жанубий 
 Корея фуқароси. Шунингдек, 2 нафардан АҚШ 
ва Россия, 1 нафардан Франция, Италия, Жану-
бий Африка, Япония ва Туркманистон фуқароси 
таълим олди. Бу рақамлар ўзбек тилининг дунё 
миқёсидаги нуфузи секин-аста ошиб бораётга-
нини кўрсатади.

Мамлакатимиз Президентининг ўзбек тилини 
илмий жиҳатдан ривожлантириш, унинг нуфузи-
ни ошириш, тил сиёсатини такомиллаштиришга 
доир фармонида муҳим вазифалар қўйилган. 
Уларни амалга ошириш учун моддий жиҳат-
дан шарт-шароит зарур эди. Ҳукуматимизнинг  
“Ўзбекистон Рес публикаси Вазирлар Маҳкамаси 
ҳузурида Ўзбек тилини ривожлантириш жамғар-
масининг фаолиятини ташкил этиш тўғрисида”-
ги қарори бу борадаги муаммоларни ҳал этишда 
муҳим омил бўлди. Бугун мазкур жамғарма маб-
лағлари ўзбек тилини ривожлантиришга доир 
илмий тадқиқотлар, инновацион лойиҳалар, 
жамият учун зарур бўлган турли соҳаларга доир 
луғатлар, қўлланмалар, дарсликларни чоп этиш, 
ўзбек тилининг маҳаллий ва халқаро тарғиботи-
га йўналтирилмоқда.

Департамент ташаббуси билан олимларимиз 
ҳамкорлигида соҳавий терминологияни ривож-
лантириш бўйича “Халқаро атама элементлари-
нинг изоҳли-иллюстратив луғати”, “Ижти моий-
сиёсий атамаларнинг изоҳли луғати”, “Юридик 
терминларнинг русча-ўзбекча луғати”, “Ўзбек тили 
меъёрлари — Пунктуация” илмий-оммабоп ўқув 
қўлланмаси, “Банк-молия терминларининг изоҳли 
луғати”, “Ўзбек ҳарбий терминологияси” ўқув қўл-
ланмаси каби китоблар ҳам чоп этилди.

Шунингдек, ўзбек тилини компьютер 
технология лари билан интеграция қилиш бора-
сида “Ўзбек тилининг миллий корпусини яратиш”, 
“Ўзбек тили ўқув луғатларининг электрон плат-
формасини яратиш” каби илмий-амалий лойиҳа-
лар бажарилмоқда.

Ўзбек тилида ижод қилиш, 
ўз иқтидорини она тили 
имкониятларидан фойдаланиб 
намойиш қилиш, тилимиз 
жозибасини кўрсатиш 
бўйича танловлар эълон 
қилиб борилмоқда. Хусусан, 
юртимиздаги олий таълим 
муассасаларида таҳсил олаётган 
ва фаолият юритаётган ёшлар 
ўртасида илк бор “Илҳом” 
мукофоти танлови ўтказилди. 
Ушбу танловнинг республика 
босқичи учун 82 та олий таълим 
муассасасидан 182 та ижодий 
иш қабул қилинди. Шундан 3 та 
асосий ва 6 та рағбатлантирувчи 
мукофот учун ғолиблар 
сараланди. Бундай танловлар 
орқали ёш авлодда она тилига 
ҳурмат, бадиий адабиётга ҳавас, 
иқтидорни ошириб боришга 
рағбат шаклланади.

Департамент ташаббуси билан ташкил қили-
наётган нуфузли танловлардан яна бири мамла-
катимизда амалга оширилаётган кенг кўламли 
ислоҳотлар жараёнида давлат тилининг ҳаёти-
миздаги ўрни ва нуфузини ошириш, ўзбек тили-
нинг сиёсий-ҳуқуқий, ижтимоий-иқтисодий, маъ-
навий-маърифий жабҳаларда тўлақонли жорий 
этилиши ҳамда фаол қўлланишини рағбатланти-
ришга қаратилган “Қадринг баланд бўлсин, она 
тилим!” республика танловидир. Унда департа-
мент ташкил этилгандан буён республика миқё-
сида тизимли амалга оширилган ишлар сарҳи-
соб қилинади. Энг яхши тизим, ҳудуд ва илмий 
тадқиқотлар саралаб олинади. Шу маънода, “Дав-
лат тилида иш юритиш йўлга қўйилган энг яхши 
тизим”, “Давлат тилида иш юритиш йўлга қўйилган 
энг яхши ҳудуд” ва “Ўзбек тилини ривожлантириш-
га доир энг яхши илмий-амалий лойиҳа”, шунинг-
дек, халқ таълими тизими ходимлари учун “Энг 
яхши ўзбек тили ва адабиёти ўқитувчиси” каби 
номинациялар бўйича танловлар ўтказилмоқда.

— Тил сиёсати нафақат ички, балки мамла-
кат ташқарисида, яъни халқаро миқёсда ҳам 
чора-тадбирларни амалга оширишни талаб 
этади. Бу борадаги вазиятга ҳам ойдинлик ки-
ритиб ўтсангиз...

— Халқаро ҳамкорлик йўналишида Афғонис-
тоннинг Ҳирот шаҳрида буюк шоир ва мутафак-
кир, давлат арбоби Алишер Навоий мақбарасида 
қурилиш ва таъмирлаш ишлари бўйича ишчи ло-
йиҳа тайёрланиб, афғонистонлик мутахассислар 
билан келишувга эришилди. Яқин вақтда қурилиш 
ишларини бошлаш бўйича зарур чоралар кўрил-
моқда.

Буюк шоир ва мутафаккир, атоқли давлат ва 
жамоат арбоби Алишер Навоийни юртимиз ва 
хорижий мамлакатларда кенг тарғиб қилиш мақ-
садида Алишер Навоий номидаги халқаро жамоат 
фонди ташкил этилди.

Етакчи хорижий ижтимоий тармоқлар рўйхати 
шакллантирилди ҳамда уларнинг фойдаланувчи-
лари ҳақидаги маълумотлар тайёрланди. Жумла-
дан, компьютер тиллари таркибига ўзбек тилини 
қўшиш мақсадга мувофиқ деб ҳисобланган ижти-
моий тармоқлар маъмуриятлари билан музокара-
лар олиб борилди. Натижада фойдаланувчилари 
сони 500 миллион нафарни ташкил этувчи “Likee” 
ижтимоий тармоғининг интерфейсига ўзбек тили 
киритилди.

Хорижда истиқомат қилаётган ватандошлар-
нинг маданий ва тил ўзлигини, уларнинг миллий 
анъана ва қадриятлар билан узвийлигини сақлаб 
қолиш мақсадида yurtdoshlar.uz сайти ишга туши-
рилди.

Шу ўринда алоҳида таъкидлаш лозимки, мам-
лакатимиз Президенти халқаро минбарларда ўз-
бек тилида чиқиш қилиб, давлат тили нуфузини 
оширишда шахсий намуна кўрсатган бўлса, бугун 
вазирлик, корхона ва ташкилотлар раҳбарлари 
ҳам ўз тизимларида она тилимизга катта эътибор 
қаратиб, иш юритиш, тарғибот ва ташвиқот қилиш, 
илмий ривожлантириш ишларига ўзларининг му-
носиб ҳиссаларини қўшиб келмоқда. 

Бир сўз билан айтганда, маърифатпарвар бо-
бомиз Абдулла Авлонийнинг “Ҳар бир миллатнинг 
дунёда борлиғини кўрсатадурган ойинаи ҳаёти 
унинг тили ва адабиётидур. Миллий тилни йўқотмак 
миллатнинг руҳини йўқотмакдур” деган пурҳикмат 
сўзлари замирида айни ҳақиқат ётганини бугун ҳар 
қачонгидан ҳам яхши англаб турибмиз.

“янги Ўзбекистон” мухбири 
Нодир МаҲМУДОВ суҳбатлашди.

21 октябрь — 
ªзбек тили байрами куни

ДаВЛат тиЛи устуВоРЛигини таЪминЛаШнинг
муста²кам ¯онуниЙ асосЛаРи ЯРатиЛДи

миллат кªзгуси

Сўзнинг маъносини англагандан сўнг эса, 
“Зумрад ва Қиммат”дан тортиб “Уч оғайни бо-
тирлар”гача бўлган эртаклар, “Ҳотами той”-
дан тортиб “Широқ”қача бўлган ривоятлар ва 
“Алпомиш”дан тортиб “Гўрўғли”гача бўлган 
достонлар унинг қалбига эзгулик, яхшилик, 
меҳр-муҳаббат, ватанпарварлик, мардлик, ҳа-
лоллик, ростгўйлик туйғуларини сингдиради. 
Она тилининг бу қудрати унинг эртага ким бўлиб 
етишишини белгилаб беради. Тил қанчалик гў-
зал, жозибадор, бой бўлса, шу тил тароватидан 
баҳра олиб камол топган инсоннинг қалби ҳам 
шундай бўлади. Шунинг учун ҳам ҳар бир мил-
лат ўз фарзандларининг тил тарбиясига катта 
эътибор қаратади. 

Тилга эҳтиром ёшликдан бошланади. Ти-
лимизнинг хазинасини бир жойга жамлаган 
Ҳазрат Алишер Навоий “Муҳокамат ул-луға-
тайн” асарида ёшлигида ўзининг туркий  тил-
га қандай ошуфта бўлиб қолганини бундай 
ифодалаган: “Шуур ёшига қадам қўйилганда 
Ҳақ субҳона ва таоло таъбимга ғаройиботлар 
сари майлни зотий, диққат ва заҳматкашлик-
ка жасоратни туғма қилгани учун мушоҳада 
ва мулоҳаза мени туркий тилга йўллади: шун-

МАНГУ ¥АЙРАТИМ
ёхуд далаларга отам эккан сºз

Она тилим, сен борсан, шаксиз
Булбул куйин шеърга соламан.
Сен йўқолган кунинг, шубҳасиз,
Мен ҳам тўти бўлиб қоламан.

Абдулла ОРИПОВ

Мадина НОРЧаЕВа,
Зулфия номидаги давлат 
мукофоти лауреати, 
камолиддин Беҳзод номидаги 

Одам дунёни, ватанни, инсон сифатида ўзини танишида она тилидан 
ўзга улуғ муаллим йўқ. Жамики эзгу фазилатлар инсон қалбига, аввало, 
она алласи, она тилининг бетакрор жозибаси билан сингади. Алладаги 
сўзлар, оҳанг унга дунёдан, миллатидан, ота-боболаридан, ватанидан илк 
муждаларни етказади. 

дай зеб-зийнатли бир олам кўз олдимда на-
моён бўлдики, ўн саккиз минг оламдан ортиқ 
ва табъимга шундай фазлу юксаклик осмон 
табақаси очилдики, тўққиз фалакдан ортиқ 
ҳамда бир хазина учрадики, дурлари юлдуз 
гавҳарларидан ҳам ёруғроқ бир гулшан йў-
лиқди”. 

Улуғ бобомизнинг бу сўзларини ўқиб, менда 
тилга ҳайрат қачон пайдо бўлганини эслаш-
га уриндим. Аввал мактаб, сўнг коллеж, ҳозир 
институтда кечган, кечаётган йилларим бир кун 
ҳам адабиётсиз, тил мўъжизаларига ҳайратсиз 
эмас. Алишер Навоий, Заҳириддин Муҳаммад 
Бобур, Муҳаммадризо Огаҳий, Бобораҳим 
Машраб, Муқимий, Фурқат, Абдулла Қодирий, 
Чўлпон, Абдулла Орипов, Рауф Парфи каби 
кўплаб мумтоз адиб ва алломаларимизнинг 
асарларини ўқир эканман, она тилимизнинг 
луғат бойлиги, бадиий имкониятлари, нафосати 
олдида қайта-қайта лол қолавераман. Уларнинг 
асарларидаги сўз ўйинлари, образлар, таш-
биҳлар, рамзу истиоралардан ташналик қон-
майди, юрак, руҳ парвоз қилгандек бўлади. Шу 
баробарида ўз тилингнинг буюклиги ва қудрати-
дан қалбингда ғурур туясан киши.

Шундай гўзаллик қаршисида миллати-
миз юрагининг, йиғи ва кулгисининг, қайғу 
ва шодлигининг таржимони бўлган бобо-
миз  Абдулла Авлоний айтганидек “ҳар бир 
миллатнинг дун ёда борлигини кўрсатади-
ган ойнаи ҳаёти” бўлган миллий тилимиз 
ва адабиётимизни қатағон қилмоқчи бўлган 
ўтмиш тузумнинг ёвузлигини ҳис қиламан ва 

Давлат тили қоидаларининг битта бўлса 
ҳам бузилиши нафақат она тилимиз, балки 
амалдаги қонунчиликка нисбатан ҳам ҳурмат-
сизликдир. Ана шундай қоидабузарлик на-
фақат кўча ёзувлари, балки барча учун ўрнак 
вазифасини ўтовчи марказий телеканаллар 
эфирида ҳам кузатилаётир. Хусусан, “Хафа 
бўлиш йўқ”, “Омад шоу” каби кўрсатувлар 
очиқчасига шевада, ҳар хил жаргон сўзлар 
қоришмаси билан тақдим этилмоқда. Ачинар-
лиси, мавжуд камчиликларнинг қайд этилиши 
эмас (камчилик ҳар қачон, ҳар жойда бўлади), 

она тиЛимиз соФЛигига 
ªзимиз масЪуЛмиз

акбар РУсТаМОВ, 
Бухоро вилояти ҳокимининг маслаҳатчиси

ўша нуқсоннинг табиий қабул қилинишидир. 
“Давлат тили ҳақида”ги қонуннинг 10-мод-

дасида бундай дейилади: “Корхоналар, муас-
сасалар, ташкилотлар ва жамоат бирлашма-
ларида иш юритиш, ҳисоб-китоб, статистика 
ва молия ҳужжатлари давлат тилида юритила-
ди”. Бироқ шу қоидалар бажарилмаса-чи? Би-
рор жазо чораси борми? Афсуски, йўқ. Балки 
шу боисдир, жамиятда давлат тили қоидалари 
тўлиқ татбиқ этилмаётир. 

Юртимизда чет тилларни ўрганишга ишти-
ёқ кучайган. Зеро, бу кишига ҳам ҳаётида, ҳам 

жамиятда кенг имкониятлар эшигини очади. 
Аммо шу полиглотлик ўз тилимизни поймол 
этиш ҳисобига бўлмаслиги керак. 

Баъзида оддий ўзбекнинг нутқида кўплаб 
рус, инглиз сўзлари қоришмасини эшитиб 
қоламиз. Улар ўзбек тилида фикрини ифода-
ловчи сўзлар йўқлигини рўкач қилади. Асли-
да бу бир баҳона, холос. Тўғри, фан-техника 
атамаларига оид ўзлашган сўзларни қабул 
қилиш мумкин. Аммо кундалик маиший ҳаёт-
да қўлланадиган исталган ажнабий сўзнинг 
муқобили тилимизда топилади. Бунинг учун 
кўпроқ китоб, айниқса, мумтоз асарларимиз, 
халқ  достонларини ўқиш керак.

Биз ҳавас билан сўзлайдиган айрим ажна-
бий тиллар ҳам баъзи кундалик ишлатилади-
ган сўзларни биздан ўзлаштирган. Масалан, 
рус тилида пулни ифодаловчи “деньги” сўзи 
туркий тилдаги “танга” сўзининг ўзлашмаси-
дир. Биз француз, инглиз тилларидан олинган 
деб ҳисоблайдиган “диван”, “киоск” сўзлари 
ҳам доимий истеъмолимизда бўлган “девон”, 
“кўшк” сўзларининг ўзгарган шакли ҳисобла-
нади. Дарвоқе, рус халқ афсоналари қаҳра-
монларидан бирининг исми бўлмиш Руслан 
этноними ҳам “арслон” сўзига бориб тақалади. 
Қизиқ жиҳати шундаки, уларда филни ифода-
ловчи “слон” сўзи ҳам шу ўзакдан шаклланган. 
Бу шахсий тахминимиз эмас, балки рус турко-
лог олими, академик Радловнинг асосланти-
рилган илмий хулосалари.  

Демак, ана шу далилларнинг ўзиёқ тилимиз-
нинг жаҳон тиллари лексикологиясига қўшган 
ҳиссаси нечоғлиқ катта эканини тасдиқлайди. 
Негадир баъзида миллий сўзларимизни жаҳон 
миқёсига олиб чиқишга иймангандек бўламиз. 
Масалан, юртимизда автомобиль заводи иш 
бошлаганига чорак асрча бўлиб қолди. Аммо 
“Равон” брендини (агар шу ҳам ўзимизнинг 
силлиқ, тез маъноларини ифодаловчи сўзи-
миз бўлса) ҳисобга олмаганда, соф ўзбекча 
ном остида бирор машина чиқардикми? Ёки 
тилимизда гўзал, жозибали сўзлар йўқми? 

Тилгa эътибoр — элгa эътибoр. Шун-
дaй экaн, бoбoлaрдaн мeрoc oнa тилимиз-
ни acрaб-aвaйлaш, coфлиги учун курaшиш 
ҳaр бир юртдошимиз учун виждон амри 
бўлмоғи лозим. Ана шундагина, oнa тили-
миз зaвoл тoпмaй, acрлaрдaн-acрлaргa, 
aвлoдлaрдaн-aвлoдлaргa eтиб бoрaди.

Ўзбек тилини ривожлантириш, идора ва ташкилотларда давлат тилида иш 
юритилишини таъминлаш борасида Бухоро вилоятида ҳам қатор ишлар 
амалга оширилмоқда.
Хусусан, вилоятдаги барча маҳаллий ҳокимликлар, давлат бошқаруви 
органлари қуйи тузилмаларида иш ҳужжатлари тўлиқ давлат тилида 
юритила бошлади. Ташқи ёзувларни тартибга келтириш учун тегишли 
масъул ташкилотлар вакилларидан иборат ишчи гуруҳ шакллантирилиб, 
тарғибот тадбирлари олиб борилмоқда. Хатлов натижасида аниқланган, 
хорижий тилда ва хато ёзилган 786 та пешлавҳа ва реклама ёзувининг 622 
таси тартибга келтирилди.

Ўзбекистонда ҳам давлат тилига бўлган 
 эътибор ҳар қачонгидан юксалганини таъ-
кидлаб ўтиш жоиз. Айниқса, она тилимизни 
улуғлаш, унинг бой хазинаси, нафосатини ёш 
авлодга етказиш мақсадида ташкил этилган 
ижод мактабларида сабоқ олаётган ёшларнинг 
ўзбек тили ва адабиёти, бадиий ижод сирлари-
ни чуқур ўрганаётгани қувонарли. 

Миллий тилнинг ижтимоий аҳамияти би-
лан бир қаторда, мустақил давлатчилигимиз 
тимсоли сифатидаги буюк қадрият экани бор 
гап. Тилимизнинг софлигини, бой меросини 
асраб-авайлаш, ундан фойдаланиш кўламини 
янада кенгайтириш ҳар бир миллатдошимиз-
нинг муқаддас бурчи бўлмоғи керак. Таржи-
машунос олим, филология фанлари доктори, 
профессор Ғайбулла ас-Салом айтганидек  
“Қаерда ва ким бўлмасин, она тилини камси-
тишларига асло йўл қўйманг. Тил мавсумий 
либос эмаски, об-ҳавонинг ўзгаришига қараб 
алмаштирилса. Агар ўз халқингиз орасида гун-
галак-соқов ва ёт бўлиб қолишни истамасангиз, 
она тилини пухта ўрганинг, бошингизга кўтаринг. 
Киши бошқа тилда билимли бўла олади, аммо 
фақат она тилидагина бекаму кўст бўлиши мум-
кин”. Бинобарин, тилнинг эгаси халқ, аммо ҳар 
бир халқ вакили тилнинг муқаддаслигини ҳис 
этиши, унга лоқайд бўлмаслиги лозим. 

Шу ўринда аҳолининг нутқ маданиятини 
ошириш, ёзма нутқдаги камчиликларни барта-
раф этиш, сўздан сўзнинг фарқи мавжудлигини 
англатиш масалалари ҳали-ҳануз оғриқли бў-
либ қолаётганини айтмай бўлмайди. Тилимиз-
да шундай кам истеъмолли сўзлар борки, улар 
ифодалайдиган маънони, ҳатто унинг мавжуд-
лигини ҳам кўпчилик билмайди. Ваҳоланки ўз-
бек тили жуда бой. 

Ҳазрат Навоий инсонийлик ва ҳайвонийлик 
ўртасидаги фарқни, чегарани сўз, яъни тил 
билан алоқадорликда талқин қилади, инсонни 
нутқ мукаррам қилганини таъкидлайди. Жа-
лолиддин Румий ҳазратлари ҳам сўз орқали 
оламнинг сир-синоати ечилишини, тафаккур 
ҳамда тасаввурнинг қудрати сўз ёрдамида на-
моён бўлишини қуйидаги ҳикматлар мазмунига 
сингдирган: 

Сен сари келганда сўз — баҳри латиф,
Англагай сенким, ўшал денгиз шариф.

Ижтимоий ҳаётга ёинки одамлар онгига ти-
лимизнинг қудратини, мавжуд имкониятлари-
ни сингдиришда бадиий ижод аҳлининг, китоб 
мутолаасининг аҳамияти жуда беқиёс.  Бадиий 
асардаги миллийлик кўп ҳолларда ёзувчи ман-
суб бўлган ҳудуднинг ўзига хосликларини, элат-
нинг, халқнинг руҳий ҳолатини, турмуш тарзини 
англатадиган тушунчадир. Ҳеч қандай бадиий 
асарда байналмилал миллийлик бўлиши мум-
кин эмас, негаки муштарак жиҳатлар миллий 
ўзига хосликни кўрсатмайди, аксинча, уни йўққа 
чиқаради. Шўро даврида яратилган аксарият 

асарларда руслаштириш сиёсати оқибатида 
миллийлик акс этадиган деталларни имкон 
қадар қўлламаслик, бундай жиҳатларни бўрт-
тирмаслик ҳолатлари мавжуд эди. Аммо унут-
маслик керакки, истеъдодларнинг дунёқараши, 
аввало, муайян миллат бағрида шаклланади. 
Масалан, Чингиз Айтматов яратган бебаҳо ба-
диий асарлар намуналарида қардош қирғиз 
халқининг психологияси, ўзлиги, ҳаёт тарзини 
яққол тасаввур қилиш мумкин. 

Ижод аҳлининг асосий вазифаси предмет-
лаштирилган образ орқали, турли таъсирлан-
тирувчи кучга эга бўлган деталлар, эпизодлар 
орқали, умуман, бутун бир сюжет компонентла-
ри воситасида ўзининг хулоса ва қарашларини 
бетакрор йўсинда ўқирманга етказиш, бу қа-
рашларни қай даражада қабул қилиш масала-
си ҳам кўп ҳолларда ўқирманнинг ўзига боғлиқ 
бўлган жараёндир. Масалан, Саид Аҳмаднинг 
“Қоракўз Мажнун” ҳикоясидаги Саодат ая об-
рази тасвирида ишлатилган ўсма, сандиқ, ка-
лит, сўри деталлари, унинг итига гапиргандаги 
нутқий ўзига хослиги, сандиқ калитини ёки эри-
нинг медалини ўрилган сочининг учига тақиб 
қўйиши каби миллийликка йўғрилган эпизодлар 
бу образга “ўзбек аёли” паспортини тақдим эт-
ган десак, тўғри бўлади. 

Миллат онгида этник стереотип сифатида 
намоён бўладиган хусусиятлар ҳам бадиий 
асарда миллий колоритни кўрсата олиши мум-
кин. Масалан, Тоғай Мурод яратган Бўри полвон 
образи (“Юлдузлар мангу ёнади” қиссаси) бутун 
борлиғи билан ҳақиқий сурхондарёлик бўлса, 
Луқмон Бўрихоннинг “Жазирамадаги одамлар” 
романидаги Лолахоннинг хатти-ҳаракатлари 
унинг шаҳарлик, яъни тошкентлик келин экани-
ни ёрқин акс эттирган. Ушбу романдаги Чинор 
Мойлиев эса туриш-турмуши, ўзини тутиши 
билан ҳақиқий даштлик, чўллик раис. Ҳудудий 
ва генетик жиҳатлар ҳам бадиий асар предмети 
ҳисобланган образ орқали миллийликни ўзида 
акслантиради. Қодирийнинг “Ўткан кунлар”и-
даги Юсуфбек ҳожи характеридаги андиша, 
Ўзбекойимнинг ўзигагина хос бўлган бироз дум-
буллик ва шаддодлик, Ҳасанали тийнатида акс 
этган Отабек ва унинг оиласига нисбатан ихлос 
кабилар миллий  характерни ифодалашга ми-
соллар ҳисобланади. Бу, аввало,  муаллиф-
нинг ёки образнинг нутқида намоён бўлади, 
нутқ эса тил воситасида амалга ошириладики, 
сўз танлаш масъулияти бу ўринда ижодкорга 
 юкланади. 

Юқорида тилимиздаги кам истеъмолли сўзлар 
ҳақида сўз юритгандик. Шу ўринда ҳақли савол 
туғилади: бундай сўзлар қайси усулда фаол-
лаштирилади, бадиий асарлар воситасидами, 
ўзаро мулоқот натижасидами ёки фақат изоҳли 
луғатларни варақлаш орқалими? Бунга жавоб 
топиш ҳам зарурат, эҳтиёждир. Масалан, абажур 
— керакли ёруғликни бир жойга тўплаб тушириш 
ёки кўзни ёруғлик нуридан пана қилиш учун лам-
па устига ўрнатиладиган шиша, мато, металл 
кабилардан ясалган қалпоқ. Аблақ — ола-була, 
оқ-қора, чипор маъноларини билдирадиган сўз, 
жилвир — қайроққум қопланган қоғоз бўлиб, би-
рор нарсани ишқалаш, силлиқлаш учун ишлати-
лади. Итирқин — жуда бетартиб, қаровсиз, иф-
тиро — бўҳтон, туҳмат. Каппон — бир паллали 
катта тарози, муғойир — фарқланувчи, турли 
хил, бир-бирига ўхшамаган.

Бу каби сўзларни кўплаб келтириш мум-
кин. Масаланинг моҳияти нофаол сўзларнинг 
маъноларини англатиш ва кенг истеъмолга 
киритиб, тилимиз бойлигини исботламоқ учун 
нималар қила оламиз, деган саволга жавоб из-
лашда. Кам истеъмолли сўзларни дарсликлар-
га луғат сифатида киритиш, китоб мутолаасини 
кенг тарғиб қилиш кабилар яхши натижа берар, 
деб умидланамиз. Улар изоҳли луғатлар қатида 
эмас, кенг истеъмолда бўлмоғи лозим. Шунинг-
дек, имло қоидаларига, яъни ёзма нутқнинг бе-
хатолигига эришиш масаласига ҳам алоҳида 
эътибор қаратмоқ керак. “Ҳамма шундай ёза-
ди”, “шундай ёзиб ўрганганман” каби қарашлар 
вазиятни чигаллаштиради. Хулоса шулки, она 
тилимизнинг мақомини сақлаб қолиш ҳар бир 
ўзбек ҳар куни  қайғуриши, курашиши лозим 
бўлган долзарб масаладир. 

инсон нут¯ биЛан 
мукаРРам

Эъзозхон каРИМОВа,
Ўзбекистон Республикаси 
Президент таълим муассасалари 
агентлиги директорининг 
маслаҳатчиси

тилимизни асраб-авайлаш, ривожлантириш 
борасидаги бугунги саъй-ҳаракатларнинг 
қадрини, нақадар зарурлигини ҳис қиламан. 
Бу эзгу ишларга нима биландир ҳисса қўш-
гим келади. Ўз тилида гапиролмайдиган мил-
латдошларимга, кўчаларни ажнабий тилдаги 
рек ламалари билан тўлдираётган ишбилар-
мон юртдошларимга: “Кўзингизни очинг, бу 
тил сизнинг ҳам она тилингиз, тарихингиз, 
шу юрт фарзанди эканингизнинг асосий 
 ҳужжати”, дегим  келади.

 2020 йил 10 апрель куни Ўзбекистон Пре-
зиденти “Ўзбек тили байрами кунини белги-
лаш тўғрисида”ги қонунни имзолади. Унга 
мувофиқ, 21 октябрь санаси юртимизда Ўзбек 
тили байрами куни деб белгиланди. Аммо бу 
байрам ортида нақадар эзгу ниятлар, не-не 
орзулар борлигини англаяпмизми, ҳис қиляп-
мизми? Шу ҳақда ўйлар эканман, мен таҳсил 
олаётган санъатшунослик соҳасининг тили 
узоқ йиллар фақат рус тили бўлиб келгани-
ни ички оғриқ билан эътироф этмай турол-
майман. Чунки рассомлик, ҳайкалтарошлик, 
ҳатто миллий ҳунармандлик соҳасида шўро 
даврида, ундан кейин ҳам ёзилган тақризлар, 
илмий мақолалар, диссертациялар ва китоб-
ларнинг ўзбек тилида жуда камлигига ва акса-
рияти рус тилида эканига гувоҳ бўляп миз. Шу-
нинг учун ҳам биз, ёш санъатшунослар ўзбек 
миллий санъатшунослигига баҳоли қудрат ўз 
ҳиссамизни қўшишга аҳд қилганмиз.

Вазирлар Маҳкамасининг Маънавият ва 
давлат тилини ривожлантириш масалалари 
департаменти томонидан “Қадринг баланд 
бўлсин, она тилим” шиори остида танлов ўт-
казилиши анъанага айлангани эса, она тили-
мизни асраб-авайлаш, уни бойитиш, нуфузи-
ни ошириш йўлидаги катта қадам бўлди. Ўтган 
йилги танлов иштирокчиси ва ғолиби сифати-
да танловга тақдим этилган ижодий ишлар 
билан танишиб, халқимизда, айниқса, ёшла-
римизда ўзбек тилига нисбатан муҳаббат ва 
миллий ғурур ҳисси юксалиб бораётганига гу-
воҳ бўлдим. Бундай танловлар ёш авлод қал-
бида она тилимизга, давлат тилимизга ҳур-
мат-эҳтиромни, тилимизни асраб-авайлаш, 
пухта ўрганиш, ғурур-ифтихор туйғуларини 
тарбиялашга хизмат қилишига ишонаман. 

БМТнинг Таълим, фан ва маданият масалалари бўйича ташкилоти 
(ЮНЕСКО) томонидан дунё тилларини сақлаб қолиш, маданий, 
интеллектуал мерос йўқ бўлиб кетиши хавфининг олдини олиш 
мақсадида 1999 йилдан бошлаб 21 февраль Халқаро она тили куни 
сифатида нишонлаб келинади. Мазкур сана дунёда тилларга бўлган 
эътибор ва ҳурматнинг рамзий ифодасидир. 

Буюк шоир сўзни алоҳида улуғлаб, 
уни “кўнгил дури”, дея таърифлайди. Шу-
нинг баробарида сўз чиройли нутққа ай-
лангандагина шараф топишини ҳам таъ-
кидлайди: “Сўз дури ҳам кўнгилдан сўзга 
чечан киши воситаси билан нутқ шара-
фига эришади, унинг қиймати ҳам ўзи-
нинг даражасига қараб шуҳрат қозонади 
ва ҳамма ёққа ёйилади”. Ҳазрат Навоий 
сўздан мақсад инсон эканлиги ва бу ин-
сонлар турли тилларда сўзлашишларига 
ҳам тўхталади. Аллома ҳар бир қавмнинг 
тили бир-биридан фарқ қилишини таъ-
кидлар экан, дунёдаги уч тил барча тил-
ларнинг асли бўлиб, бошқа тиллар учун 
мазкур уч тил бошқа тилларнинг чиқиш 
ўрни, яъни маншаи эканини кўрсатади: 
“Бундан сўнгра уч навъ тил борки, булар 
ҳамма тилларнинг аслидир ва бу тиллар-
нинг ҳар бири ўз гапирувчиларининг сўз-
лашувларига мосдир. Бу тилларнинг шо-
хобчалари бениҳоя кўпдир. Аммо турки, 
форси ва ҳинди тиллари асл тилларнинг 
чиқиш ўрнидир”. 

Шундан сўнг Алишер Навоий ўз 
даврининг ҳукмрон тили бўлган форс 
тили ва туркий тилни қиёслашга ўтади. 
Жумладан, ўша даврда форс тили қан-
дай мавқега эга бўлганлигини мана бу 
жумлалардан ҳам билсак бўлади: “...
Ҳаттоки турк шоирлари форси тилида 
рангдор шеърлар ва ширин ҳикоялар 
юзага чиқара олурлар...”. 

Алишер Навоий “Муҳокамат ул-луға-
тайн” асарида кўплаб туркий сўзларнинг 
маъноларини келтиради. Айниқса, тур-
кий тилнинг кўп маъноли ва шаклдош 
сўзларга бойлигига алоҳида тўхталади. 
Масалан, мана бу мисолни олайлик: 
“соғин лафзидекки, бир маъниси ёд қил-
моққа амрдур ва бири сутлук қўй отидур 
ва ишқ масти ва мажнуни ва бемори 
муқобаласида соғин деса, ҳар бирига 
итлоқ қилса бўлур”. Бугунги тилимиз-
да ҳам соғин сўзи Навоий таъкидлаган 
маъноларда қўлланади. Асарни ўқишда 
давом этар эканмиз, зукко шоирнинг ўз 
она тилига муҳаббатини сеза борамиз. 
Она тилининг бошқа тиллардан кам 
эмаслиги, керак бўлса, улардан бойли-
гини далиллар билан исботлаганига гу-
воҳ бўламиз. 

Жумладан, шоир ёзади: “Яна ғизо ва 
ҳар таомки, еса бўлур, егулук дерлар ва 
сорт элининг кўпи, балки барчаси емак-
ни ҳам ва ичмакни ҳам “хўрдани” лафзи 
била адо қилурлар. Ва улуқ қардош ва 
кичик қардошни иккаласин “биродар” дер-
лар ва турклар улуғни — “оға” ва кичик-
ни “ини” дерлар ва алар улуғ, кичик қиз 
қардошни ҳам “хоҳар” дерлар. Ва булар 
улуғни — “эгачи” ва кичикни “сингил” дер-
лар. Ва булар отанинг оға-инисин “опаға” 
дерлар. Ва онанинг оға-инисин — “тағойи” 
(дерлар). Ва алар ҳеч қайсиға от тайин 
қилмайдурлар ва араб тили била “эм” ва 
“хол” дерлар ва кўкалтошни туркча тил 
била дерлар. Ва атка ва энагани ҳам бу 
тил била айтурлар”. Бу каби мисоллар 
асарда кўплаб келтирилади ва муаллиф 

Вазирлар Маҳкамасининг шу йил 8 фев-
ралдаги қарори билан алоҳида экологик 
қимматга эга бўлган табиий объектлар ва 
мажмуаларни, ҳайвон ва қушларнинг ноёб 
турларини сақлаб қолиш ҳамда уларни 
қайта тиклаш мақсадида, умумий майдо-
ни 280 507 гектар бўлган “Судочье-Акпет-
ки” давлат буюртма қўриқхонаси ташкил 
этилиб, ён-атрофдаги кўллар тизими ҳам 
унинг таркибига киритилди.

— Судочье кўллар тизими жуғрофий 
жиҳатдан Сибирь ва Тундрадан жанубга 
ва жануби-шарққа, иссиқ мамлакатларга 
ҳамда орқага учадиган трансконтинентал 
мигрант қушларнинг Ғарбий Осиё миграци-
он йўлида жойлашган, — дейди Экология 
ва атроф-муҳитни муҳофаза қилиш давлат 
қўмитаси бош бошқарма бошлиғи Абдура-
шид Содиқов. — Тизим дейилишининг бои-
си, унинг таркибига кичик ва катта Судочье, 
Қаратерен, Бегдулла айдин, Омар салим, 
Қаражар, Ақушпа ва бошқа кўллар ҳам ки-
ради. Улар қушларга уя қўйиш, учиб ўтиш 
йўлидаги дам олиш, учиш олдидан озиқла-
ниш жойи бўлиб хизмат қилади. 

Судочьеда Ўзбекистон Республикаси-
нинг Қизил китобига кирган 40 турдаги 
қушлардан 30 тури, Табиатни муҳофаза 
қилиш халқаро иттифоқининг “Йўқ бўлиб 

“СªЗУМ МАРТАБАСИ  
АВЖДИН ¯УЙИ ИНМАГАЙ”

Ҳазрат Алишер Навоий ижоди шундай бир хазинаки, ичига 
кирганинг сари янги-янги қирралари бўй кўрсатаверади. 
Хусусан, “Муҳокамат ул-луғатайн” асарида шоир туркий 
тилнинг жозибасини, унинг маъно товланишларини энг кичик 
унсурларигача кўрсатиб беради. Она тилимизнинг форсий тилдан 
ҳеч бир жиҳатдан  кам эмаслигини аниқ далиллар билан исботлаб 
беради. Асардаги айрим ўринларни таҳлил қилиш орқали 
бугунимиз билан муқояса қилишга уриниб кўрамиз.

томонидан туркий тилнинг устун жиҳатла-
ри таъкидланади.

Алишер Навоий ўз даврининг шоир-
лари асосан форсий тилда ижод қили-
ши, лекин бу яхши эмаслигини айтади. 
Агар иккала тилда ижод қилиш қоби-
лияти бўлса, ўз она тилида шеър ёзиш 
лозимлигини уқтиради. Умуман, Наво-
ийнинг фикрича, ҳар бир ижодкорнинг 
бурчи ўз тилини юксакларга кўтариш-
дир. Бу ҳақда шоир шундай ёзади: 

“Андин сўнграким, турк тилининг жо-
миияти мунча далоил била собит бўлди, 
керак эрдиким, бу халқ орасидин пайдо 
бўлғон таб аҳли салоҳият ва табларин ўз 
тиллари турғоч, ўзга тил била зоҳир қил-
маса эрди ва ишга буюрмасалар эрди. Ва 
агар иккаласи тил била айтур қобилиятла-
ри бўлса, ўз тиллари била кўпрак айтсалар 
эрди ва яна бир тил била озроқ айтсалар 
эрди. Ва агар муболаға қилсалар, иккала 
тил била тенг айтсалар эрди. Бу иҳтимолға 
худ йўл берса бўлмаским, турк улусининг 
хуштабалари мажмуи сорт тили била назм 
айтқайлар ва билкул турк тили била айт-
мағайлар, балки кўпи айта олмағайлар ва 
айтсалар ҳам сорт турк тили била назм 
айтқондек фасиҳ турклар қошида ўқуй ва 
ўткара олмағайлар ва ўқусалар ҳар лафз-
лариға юз айб топилғай ва ҳар таркибла-
риға юз эътироз ворид бўлғай”. 

Ҳазрат Навоий она тили ривожи ҳақи-
да қайғурар экан, ижодининг бошланиши 
тўғрисида ҳам тўхталиб ўтади. Шу ўринда 
шоирнинг ўзи тан олиб айтадики,  унда ҳам 
дастлаб форсий тилда шеър ёзишга рағбат 
кучли бўлган, лекин туркий тил хазинаси-
ни ўраб турган “илонлар ва тиканлар”дан 
халос этишни ўзининг бурчи билиб, туркий 
тилда ижод қилишни мақсад қилган. Шу 
боис , форсийдаги ижод ўша давр учун қу-
лай бўлгани ҳолда, ўз халқининг, тилининг 
келажагини ўйлаб ва она тилининг бошқа 
тиллардан кам эмаслигини исботлаш учун 
ҳам асарларини туркийда ёзди. 

Умуман олганда, “Муҳокамат ул-луға-
тайн” асари бизга тилга ҳурматни, унинг 
равнақи учун курашишни ўргатади. Асар 
орқали туркий тилимизнинг бойлигини 
билиб олишдан ташқари унда келтирил-
ган фикрлардан бугун учун ҳам хулоса-
лар чиқарамиз. Навоий таъкидлагани-
дек, бугун ҳам тилимизга беписандлик 
билан қаровчи “ўзимизникилар” учрай-
ди. Ҳозир ҳам ўз тили қолиб, бошқа 
тилда сўзлашни обрў биладиганлар то-
пилади. Шиддат билан ривожланаётган 
бугунги даврда она тилимизнинг дунё 
тиллари орасида ўз ўрнига эга бўлиши 
учун “Муҳокамат ул-луғатайн” сингари 
асарлар яратилмоғи керак. Бунинг учун 
фидойи зиёлиларимиз бирлашмоғи, ти-
лимиз келажаги учун қўлни-қўлга бер-
моғи лозим. Шундагина биз тилимиз 
ҳақида Ҳазрат Навоий орзу қилган: “...
умидим улдур ва хаёлимга андоқ ке-
лурким, сўзум мартабаси авждин қуйи 
инмагай ва бу тартибим кавкабаси аъло 
даражадин ўзга ерни беганмагай”, дея 
баралла айта оламиз.

Зоҳид  ШакаРОВ,
Давлат тест маркази директорининг маслаҳатчиси

ОРОЛБ¤ЙИ 
ФЛАМИНГОЛАРИ

Мўйноқ тумани ҳудудида 
жойлашган Судочье кўли 
ўзининг ноёб табиати ва 
жониворлари билан машҳур. 
Маълумотларга қараганда, 
қорақалпоқ тилида “Сууы 
душшы” (Суви чучук) деб 
аталувчи бу кўлнинг суви 
1970-йилларгача чучук бўлиб, 
балиқчилик ривожланган. 
Судочье Амударё дельтасида 
жойлашган. Орол денгизи 
қуримагунича унга бир 
қисми туташган ва асосан, 
балиқларнинг урчиш жойи 
бўлган. 1980-йилларда 
кўлда бир йилда 2 000 
тоннагача балиқ овланган. 
Айни пайтга келиб бу кўл 
Орол денгизининг сувли 
қирғоқларидан қарийб  
90 километр йироқда  
қолиб кетган. 

кетиш хавфи остидаги турларнинг Қизил 
рўйхати”га киритилган қушларнинг 24 ту-
ридан 18 таси яшайди. 

Орнитологларнинг тадқиқотларига 
кўра, миграция, яъни қушларнинг учиб 
ўтиш мавсумида кўлда 230 турга яқин 
қуш йиғилади. Улардан 40 мингга яқини 
ёзда шу ерда яшайди.

Фламинголар авваллари Қорақал-
поғистоннинг бир неча жойида, жумла-
дан, Возрождение оролида, Қаратерен 
кўлининг ғарбида, Шеге, Сариқамиш, 
Жалтирбас кўлларида, Амударёнинг ўнг 
қирғоғи ва бошқа жойларда учраганлиги 
ҳақида маълумотлар бор. Лекин Судочье 
кўлидаги каби йирик гуруҳларнинг пайдо 
бўлиши аввал кузатилмаган. 

Қорақалпоғистонлик орнитологлар илк 
бора 2014 йилнинг май ойида бу ерда  
7 000 га яқин пушти фламингони ва улар-
нинг уч мингта уясини санашган. Маҳал-

лий балиқчиларнинг айтишича, фламин-
голар бу ерда ин қуриб, бола очади.

Ҳозир ҳам Судочьеда фламинголар 
ошён қурган. Уларнинг бугунги кундаги 
сонини аниқ айтиш қийин бўлса-да, 2019 
йил сентябрь ойи охири ва октябрь ойла-
рида 2 500 та, 2020 йил октябрь ойида  
2 000 тадан ортиқроқ қизил ғозлар куза-
тилган. 

— Дунёда фламинголарнинг олти тури 
маълум, — дейди Қорақалпоғистон Рес-
публикаси Экология ва атроф-муҳитни 
муҳофаза қилиш қўмитаси бош мутахасси-
си Алишер Ёқубов. — Бўйи 91-120, қаноти 
43-49 сантиметр, оғирлиги 3-4 килограмм 
келади. Тумшуғи пастга эгилган, тили ва 
тумшуғи четларидаги мугуз тишчалари ёр-

 абдурауф ҚОРЖОВОВ, 

яРаТУВЧаНЛИк

Ҳозир у “Собиров Тошмурод” фермер 
хўжалиги раҳбари сифатида 17 гектар 
майдонда ғалла ва бошқа қишлоқ хўжа-
лиги экинлари етиштириш билан шуғул-
ланади. Узоқ йиллик тажрибаси бор — 
ер тилини яхши тушунади. Шу боис, у 
соҳани янаям чуқур ўрганиш ва янгилик-

Жомбойлик Акбар Собиров юртимизда берилаётган 
имтиёздан руҳланиб, ўз мақсади сари дадил қадам 
ташлаётган фермерлардан. Ундаги изланиш ва иштиёқ айни 
пайтда муваффақиятлар гарови бўляпти.

ларни татбиқ этишга астойдил қизиқади. 
Ўтган йили фермер ўз даласида тажри-
ба тариқасида хризантемани маҳаллий 
 шароитда етиштириш мумкинлигини 
исботлади. 

Фермер хўжалигини кўп тармоқли-
га айлантириш, нафақат ғалла, балки  

бозор талаб ва таклифидан келиб 
чиққан ҳолда, бошқа турдаги экин-
ларни етиштириш мақсадида янги 
лойиҳага қўл урди. Фермер хўжалиги 
раҳбари Нидерландиядан 20 минг туп 
хризантема кўчатини келтириб, иссиқ-
хонада маҳаллий иқлим  шароитига 
мослаштирди. Синов тариқаси -
да эрта баҳорда гул кўчатларини  
1 гектардан ортиқ очиқ ер майдонига 
экиб, парваришлади.

Астойдил қилинган меҳнат ўз сама-
расини бериб, фермернинг хризантема 
гуллари алвонранг бўлиб очилди. Айни 
кунларда фермер гулзорида 10 турдаги 
25 мингдан ортиқ гул етиштирилмоқда. 
Хўжалик гулзорида 35-40 нафар киши 
доимий иш билан таъминланиб, қўшимча 
даромад олмоқда. 

— Бу йил тажриба сифатида 1,2 гек-
тар майдонга хризантема экиб, қарийб 
600 миллион сўм фойда олишни мўлжал-
лаб турибмиз, — дейди фермер хўжали-
ги раҳбари Акбар Собиров. — Далада 
меҳнат қилаётганлар — оила аъзоларим, 
маҳалладошларим. Бу гулларни пар-
варишлашда “Ўзагроинспекция”нинг 
Жомбой тумани бўлими мутахассисла-
ри бизга яқиндан ёрдам берди. Дастлаб 
қаламча шаклида олиб келинган хризан-
тема учун ажратилган майдонга органик 

ўғит бериб, ерни ҳайдадик, уни сувга 
тўйин тириб, экиб чиқдик. Хризантема-
ни парваришлаш учун ҳам катта меҳнат 
талаб қилинади. Бутун ёз бўйи қаторлар 
орасини юмшатиб, бегона ўтлардан то-
залаб туриш, тупларига шакл ва ишлов 
бериш ҳамда ўз вақтида суғориш лозим 
бўлади. Ана шундай машаққатли меҳнат 
ортидан гуллар очилганда барча чар-
чоқлар тарқаб кетади. Ҳаётга муҳабба-
тингиз ошади.

Бугунги кунда фермер хўжалигида 
етиштирилган хризантема гулларига на-
фақат вилоят, балки қўшни ҳудудлардан 
ҳам харидорлар кўп. 

— Гуллар нафақат гўзаллик рамзи, 
балки соғлиқни тиклашга ёрдам бера-
диган даво ҳам ҳисобланади, — дейди 
булунғурлик тадбиркор Дилдора Фармо-
нова. — Шу боис, шахсий тиббий марка-
зимиз ҳудудини ободонлаштириш учун 
хризантема гуллари кўчатидан 300 дона 
харид қилдим. Нархлари ҳам бозордан 
анча арзон. Қолаверса, хризантема 
гуллари ўзгача ифори, чиройи, муҳитга 
мослашувчанлиги билан эътиборимни 
тортди. Муҳими, бу гуллар атрофга чи-
рой таратиб, беморлар дардига даво, 
одамлар кайфиятига кўтаринкилик 
улашмоқда.

Келгусида фермер хўжалиги жамоа-
си 3 гектар майдонга хризантема экиб, 
қўшни давлатларга ҳам экспорт қилиш-
ни мўлжалламоқда. Шунингдек, 2 гектар 
ерда 10 турдаги атиргул, оқ, қизил ва са-
риқ лола етиштириш режалаштирилган. 
Ушбу лойиҳа амалга ошса, хўжаликда 
яна 10 та янги иш ўрни яратилади. 

гулсум  ШОДИЕВа,
 “янги  Ўзбекистон”  мухбири

дамида балчиқдан ва лойқаланган сувдан 
майда қисқичбақасимонлар, чувалчанг, 
ўсимликлар уруғи каби озиқ моддаларни 
сиздириб олади. Австралиядан бошқа бар-
ча тропик ва субтропик ҳудудларда ҳам 
тарқалган. Унинг дунёдаги популяцияси 
545-680 минг бош атрофида. 

— Ўзбекистон ҳудудида битта тури — 
оддий фламинго, яъни қизилқанотлиси 
Оролбўйи, Зарафшон, Фарғона водий-
си сув ҳавзаларида қушлар учиб ўтиши 
даврида учрайди, — дейди А.Содиқов. 
— Каспий денгизи жанубида қишлайди, 
50 тадан 25 мингтагача қушлардан ибо-
рат тўда ҳосил қилади. Қумдан ва лойдан 
конуссимон уя қуриб, 1-2 та тухум қўяди. 
Тухумларни нари ва модаси навбатла-
шиб 30 кунга яқин босади.

Қизил ғозлар моллюскалар, ҳашарот 
личинкалари ва қурт-қумурсқа билан ҳам 
озиқланади. Лекин унинг асосий озуқаси 
майда қизил артемия ва унинг тухуми 
(цистаси) саналади. Шу боис, баҳор-куз 
ойларида Орол денгизи қирғоқларида 
фламинго тўдаларини учратиш мумкин. 
Улар бу ерга яқин Судочье кўлидан ке-
либ, артемияларни тутади.

Энг қизиғи, фламинголар улар билан 
озиқланиб, танасига ёғ йиғади, натижада 
пушти тусга кира бошлайди. Улар, айниқ-
са, кўпайиш вақтида артемияни кўпроқ 
ейди.

Артемия цисталарини фақат фламинго-
лар эмас, балки энди дунёга келган балиқ 

личинкалари ҳам жуда хуш кўради. Орол 
бўйларидаги кўлларда яшаётган циста-
ларнинг ўртача диаметри 235,5 микромил-
лиметр. Уни фақат микроскоп ёрдамида 
кўриш мумкин. Улар мутацияга учрамай, 
100 миллион йиллардан буён ўзгаришсиз 
яшаб келаётган оддий организм ҳисоб-
ланади. Дунёда артемиянинг бир нечта 
тури бўлиб, Орол артемиялари Artemia 
Parthenogenetica турига мансуб.

Айниқса, кейинги ўнйилликда Орол ден-
гизи сув ҳавзасининг шўрланиши, ҳарорати 
ва кислород миқдори артемиянинг ривож-
ланиши учун жуда қулай муҳитга айлан-
ди. Уларнинг урғочиси бўлишига қарамай, 
ўз-ўзидан кўпайиш хусусиятига ҳам эга. 
Ана шу даврда ҳавзанинг қирғоқларидаги 
сув қизғиш, пушти тусга киради. Бу унинг 
тухуми, яъни цисталари дунёга келиши энг 
қизғин паллага етганини намоён қилади. 
Айни шу пайтда Орол бўйлари фламинго-
ларнинг маконига айланади. 

Ўзига хос табиати, мафтункор манза-
ралари билан нафақат маҳаллий аҳоли-
нинг, балки хорижий сайёҳларнинг ҳам 
эътиборини тортиб келаётган Судочье 
кўллар тизимининг дунёда ноёб санал-
ган ва ўз гўзаллиги билан дилларни 
қувнатадиган пуштиранг фламинголар 
ватанига айланиши Оролга меҳримизни 
янада кучайтириш баробарида, улар-
нинг муҳофазаси борасида кўрилаётган 
чораларнинг амалий натижаларидан 
далолат беради. 

